Монгол Улсын Их Хурлын 2006 оны намрын ээлжит чуулганы 2007 оны 2 дугаар сарын 7-ны өдөр /Лхагва гараг/-ийн нэгдсэн хуралдаан 15 цаг 25 минутад УИХ-ын чуулганы хуралдааны танхимд эхлэв.

Өглөөний нэгдсэн хуралдаанд ирвэл зохих 76 гишүүнээс 50 гишүүн ирж 65.7 хувийн ирцтэй байв.


Чөлөөтэй: Р.Бадамдамдин, Т.Бадамжунай, Г.Батхүү, Б.Жаргалсайхан, Ж.Наранцацралт, М.Сономпил, У.Хүрэлсүх, Ц.Шаравдорж, З.Энхболд, Н.Энхболд.


Өвчтэй: Д.Ганхуяг, С.Баярцогт, Д.Одхүү.

Тасалсан: Д.Арвин, Ц.Батаа, Э.Бат-Үүл, Д.Бат-Эрдэнэ, М.Зоригт, Л.Гүндалай, Р.Нямсүрэн, Л.Одончимэд, Б.Цэрэнбалжир, Р.Эрдэнэбүрэн.

Нэг. Зарим хууль, УИХ-ын тогтоолын эцсийн найруулга танилцуулах

Хэлэлцэж буй асуудалтай холбогдуулан УИХ-ын Тамгын газрын ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, Тамгын газрын зөвлөх Д.Одсүрэн, Т.Оюунчимэг, Н.Тунгалаг, Д.Насанжаргал, Хууль зүйн байнгын хорооны референт Б.Баасандорж, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав.

УИХ-ын дарга Ц.Нямдорж Ашигт малтмалын тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай, Монгол Улсыг хөгжүүлэх сангийн тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хууль,  Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай, Тогтоолын хавсралтад нэмэлт оруулах тухай, Албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай, Эрчим хүчний нэгдсэн систем хөтөлбөр шинэчлэн батлах тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Засгийн газрын үнэт цаас гаргахыг зөвшөөрөх тухай, Тодорхой ордыг стратегийн ач холбогдол бүхий ашигт малтмалын ордод хамааруулах тухай, Улсын Их Хурлын 2007 оны хаврын ээлжит чуулганаар хэлэлцэх асуудлын тухай УИХ-ын тогтоолуудын эцсийн найруулгыг тус тус уншиж танилцуулав.

Ашигт малтмалын хуулийн эцсийн найруулгатай холбогдуулан УИХ-ын гишүүн Н.Батбаяр, Ч.Раднаа нар асуулт асууж, УИХ-ын Тамгын газрын ерөнхий нарийн бичгийн дарга Н.Лувсанжав хариулж, тайлбар хийв.



Албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай УИХ-ын тогтоолын эцсийн найруулгатай холбогдуулан УИХ-ын гишүүн Ч.Улаан санал хэлэв.

Эрчим хүчний нэгдсэн систем хөтөлбөр шинэчлэн батлах тухай УИХ-ын тогтоолын эцсийн найруулгатай холбогдуулан УИХ-ын гишүүн Т.Очирхүү тодруулж, Тамгын газрын нэгдүгээр нарийн бичгийн дарга Ж.Нарантуяа тайлбар хийв.

Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хуулийн эцсийн найруулгатай холбогдуулан Засгийн газрын Хэрэг эрхлэх газрын дарга Су.Батболд тайлбар хийв.

УИХ-ын гишүүн Г.Занданшатар, Т.Ганди, С.Ламбаа, Ч.Содномцэрэн, Су.Батболд, Ч.Раднаа, Ц.Сүхбаатар, Ц.Баярсайхан, Н.Батбаяр, Б.Батбаатар, Р.Амаржаргал, Д.Туяа нар санал хэлэв.

Монгол Улсыг хөгжүүлэх сангийн тухай хуулийн эцсийн найруулгатай холбогдуулан УИХ-ын дарга Ц.Нямдорж, УИХ-ын гишүүн Н.Батбаяр нар тодруулж, Тамгын газрын нэгдүгээр нарийн бичгийн дарга Ж.Нарантуяа тайлбар хийв.

УИХ-ын гишүүн Н.Батбаяр, Б.Эрдэнэсүрэн, Ч.Улаан, Р.Гончигдорж, Ч.Содномцэрэн, Б.Батбаатар нар санал хэлэв.

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулан УИХ-ын гишүүн Ч.Улаан санал хэлэв.

Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай УИХ-ын тогтоол, Зарим албан тушаалын цалингийн хэмжээг шинэчлэн тогтоох тухай УИХ-ын тогтоол, Шүүгчийн болон прокурорын албан тушаалын цалингийн хэмжээг тогтоох тухай УИХ-ын тогтоол, Засгийн газрын үнэт цаас гаргахыг зөвшөөрөх тухай УИХ-ын тогтоол, Тодорхой ордыг стратегийн ач холбогдол бүхий ашигт малтмалын ордод хамааруулах тухай УИХ-ын тогтоолуудын эцсийн найруулгатай холбогдуулан УИХ-ын гишүүдээс санал гараагүй болно.

Улсын Их Хурлын 2007 оны хаврын ээлжит чуулганаар хэлэлцэх асуудлын тухай УИХ-ын тогтоолын эцсийн найруулгатай холбогдуулан УИХ-ын гишүүн Ц.Баярсайхан тодруулж, УИХ-ын дарга Ц.Нямдорж тайлбар хийв.

УИХ-ын гишүүн Б.Батбаатар Улаанбаатар хотын утаа, байгаль орчны бохирдлын асуудлаар УИХ-аар хэлэлцэх тухай санал хэлэв.

Дээрх саналтай холбогдуулан Онцгой байдлын асуудал эрхэлсэн сайд С.Отгонбаяр үг хэлэв.

УИХ-ын гишүүн Ц.Мөнх-Оргил Авлигатай тэмцэх тухай хуулийн гарын үсэг зурагдсан хувийг танилцуулав.

Дээрх хуультай холбогдуулан УИХ-ын гишүүн Н.Батбаяр тодруулж, УИХ-ын гишүүн Ц.Мөнх-Оргил тайлбар хийв.

Хоёр. Улсын Их Хурлын 2006 оны намрын ээлжит чуулганы хаалтын ажиллагаа

УИХ-ын намрын ээлжит чуулган завсарлуулахтай холбогдуулан УИХ-ын гишүүн Д.Идэвхтэн, Л.Гансүх, М.Энхсайхан нар санал хэлэв.

УИХ-ын дарга Ц.Нямдорж Үйлдвэр, худалдааны сайдыг томилж байж завсарлах нь зүйтэй гэж үзээд УИХ-ын чуулганы нэгдсэн хуралдааныг 2007 оны 2 дугаар сарын 8-ны өдөр үргэлжлүүлэн хуралдуулахаар тогтов.

УИХ-ын дарга Ц.Нямдорж  Бүгд Найрамдах Казакстан Улсын Ерөнхийлөгчийн зарлигаар “Найрамдал” одонгоор шагнагдсан УИХ-ын гишүүн К.Саираанд баяр хүргэв.

 
Хуралдаан 16 цаг 55 минутад завсарлав. 

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

   БИЧГИЙН ДАРГА




В.ОЮУН
МОНГОЛ УЛСЫН ИХ ХУРЛЫН 2006 ОНЫ НАМРЫН

 ЭЭЛЖИТ ЧУУЛГАНЫ 2007 ОНЫ 2 ДУГААР САРЫН 07-НЫ  

ӨДӨР /ЛХАГВА ГАРАГ/-ИЙН  НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Нэг. Зарим хууль, УИХ-ын тогтоолын эцсийн найруулга танилцуулах


Ардчилсан намын зөвлөл санал ирүүлсэн. Энэ хуулийн редакци та бүхэнд гарын үсэг зурагдсан байдлаараа танилцуулагдсан байгаа. Энэ хуулийн талаар саналтай хүн байгаа юү. Батбаяр гишүүн.


Н.Батбаяр: Тэгэхээр Ашигт малтмалын хуулин дээрээс эцсийн хэлэлцүүлэгт оруулах үед нь алга болгочихсон өгүүлбэрийг анхны хуулинд байсан хэлбэрээр нь , үг үсгээр нь буцааж оруулж ирнэ гэж ойлгож байгаа шүү дээ. Нямдорж даргаа.


Ц.Нямдорж: Өөр санал байгаа юү.


Н.Батбаяр: Би нэг юм асуумаар байна. Энийг хийсэн хүн нь Их Хурлын Тамгын газрын хуулийн зөвлөх Одсүрэн гэдэг хүн байгаа. Тэр Одсүрэн гэдэг хүн өөрөө ийм юм хийсэн гэдгээ хүлээн зөвшөөрч тайлбар бичиж өгсөн. Бидний олж харсан нь тэр байна, түүнээс өөр юм хийсэн үү, үгүй юү гэдгийг Их Хурал дээрээс албан ёсоор сонсчихмоор байна.


Ц.Нямдорж: Ажлын хэсгийн микрофон өгөөд Лувсанжав даргыг сонсчихъё. Дараа нь Одсүрэн байж байна.


Н.Лувсанжав: Батбаяр гишүүний асуултанд хариулъя.


Ашигт малтмалын хуулийн батлагдсан редакциас нэг хэсэг хасагдсан. Энэ манай хуулийн зөвлөх Одсүрэнгийн буруутай үйл ажиллагаанаас болсон гэдгийг бид эндээ үзэж харсан. Зохих арга хэмжээг авсан.


Ц.Нямдорж: Ямар арга хэмжээ авсан юм бэ.


Н.Лувсанжав: Энэнээс өөрөөр манай ажилтан шууд өөрөө дур мэдэн хассан зүйл байхгүй. 


Ц.Нямдорж: Ямар арга хэмжээ авсан юм бэ Лувсанжав даргаа.


Н.Лувсанжав: Сануулах арга хэмжээ авсан. Төрийн албаны хуульд заасны дагуу.


Ц.Нямдорж: Гишүүдээ одоо энэ чинь 100 саяас дээш, 50-иас доош, 50-ын дотор хийвэл Засгийн газар, 100-гаас дээш бол Их Хурал хэлэлцэнэ гэдэг заалт хуулинд орох нь байна шүү дээ тиймээ залруулга байдлаар.


Н.Батбаяр: Ингэмээр байна. Тэр заалтаа редакци маягаар нь авчраад тараачих л даа тийм биз дээ. Тэгэхгүй бол дахиад өөр заалт оруулчих ч юм билүү. Тэгээд Лувсанжав даргаа та сая нэг сонин юм хэлчихлээ. Манай хүн тийм юманд өөрчлөлт оруулаагүй гэж. Танай хүн тийм өөрчлөлт оруулсан гэдгээ албан бичгээр өгчихсөн байж байгаа шүү дээ нэг.


Н.Лувсанжав:  Оруулаагүй биш ээ. Оруулсан хэсэгт нь бид нар арга хэмжээ авчихсан.


Н.Батбаяр: Танай арга хэмжээ бол хангалтгүй байна.


Н.Лувсанжав: Өөрөөр бол энэ хүн дур мэдээд янз бүрийн юм оруулчихсан юм байхгүй гэж би хэлж байгаа юм.


Редакцийн хаягдсан хэсгийг тэр зүйл дээрээ жич нэмэгдэл хэсэг болгоод, томъёолоод та бүхэнд тараасан хууль дээр оруулчихсан байж байгаа. Тэгээд цаашдаа бид нар төрийн мэдээлэл, эх хувиуд дээр залруулга хийнэ.


Ц.Нямдорж: Хэдийн хэд дээр орсон юм бэ.


Н.Лувсанжав: 29-ийн З-т байсныг нь 4 болгож оруулж байгаа. Алга болсон хэсэг чинь биеэ даасан өөр зүйлийн тухай заалт байгаа учраас.


Ц.Нямдорж:  Та бүхэнд тараасан төсөлд ийм юм орсон байна Батбаяр гишүүнээ. 29.4. Хөрөнгө оруулалтын хэмжээ 50 сая ам.доллараас 100 сая ам.доллар бол Засгийн газар, 100 сая ам.доллараас дээш бол Улсын Их Хурал тус тус хэлэлцэнэ гэсэн ийм томъёоллоор орж байгаа юм байна шүү.


Н.Батбаяр: Анхныхаа хэсэг дээр шүү дээ. Анх байсан газраа.


Ц.Нямдорж: Тийм 29.4 болж орж байна гэж байгаа.


Н.Батбаяр: Үгүй ээ тэр чинь тусгай заалт биш шүү дээ. 29.4 дотроо эхний өгүүлбэр нь үлдээд сүүлчийн өгүүлбэр нь байхгүй болчихсон шүү дээ. Тэрнээс нэмэлт, шинэ заалт биш шүү дээ. Дугаар бол шинээр тавигдахгүй шүү дээ.Тэрийг авчраад үзүүлээдэхээч надаа. Тэр чинь тухайн заалтын сүүл хэсгийг хаячихсан байхгүй юү. Тэрнээс шинэ заалт биш.


Н.Лувсанжав: Шинэ заалт биш. 24.3 гэж хуучин төсөл дээр байсан юм. Тэгэхээр хөрөнгө оруулалтын хэмжээ 50 сая ам.доллараас 10 сая ам.доллар бол Засгийн газар, 100 сая ам.доллараас дээш бол Улсын Их Хурал хэлэлцэнэ гэж байгаа.  Өмнөх өгүүлбэрүүд бол гэрээ байгуулах тухай асуудал байгаа. Хэдэн жилээр гэдэг нь. Хэдэн жилээр гэрээ байгуулахыг журамласан тийм заалт байгаа. Гэрээг хэн хэлэлцэх юм бэ гэдэг нь арай жичдээ хэсэг болговол эвтэйхэн юмаа гээд тэр пунктыг нь бие даасан пункт болгоод бид зассан.


Н.Батбаяр: Бие даасан пункт болгочих юм бол сүүлчийнх нь бүх заалтууд нь өөрчлөгдөөд явчих уу.


Н.Лувсанжав: Өөрчлөгдөхгүй яг тэр үг үсгээр нь бие даасан пункт болгоод шинэ догол мөрнөөс биччихсэн байгаа.


Ц.Нямдорж: За Батбаяр гишүүн сонсч бай. Салгахгүй юм бол болохгүй юм байна лээ. 29.3 нь эхний 5 жилийн хөрөнгө оруулалтын хэмжээ 50 саяас дээш ам.доллартай тэнцэх бол 10 жил, 100 саяас дээш ам.доллартай тэнцэх бол 15 жил, 300 саяас дээш ам.доллартай тэнцэх бол 30 жилийн хугацаагаар энэ хуулийн 29.1-д заасан гэрээ байгуулна гэж байгаа юм.


Өөрөөр хэлбэл энэ З дахь хэсэг нь болохоор гэрээ байгуулах хугацаа, 4 дэх заалт нь болж энэ салж орж байгаа заалт нь болохоор хөрөнгө оруулалтынх нь хэмжээг хэлэлцэх гэсэн тусдаа хоёр ойлголт явж байгаа юм.


Сая Лувсанжав даргын уншдаг 29.4 болоод бие даасан нэг хэсэг болоод орчихно. Явцын дунд энэ хуульд өөрчлөлт оруулж гэрээний хугацаа юмуу, мөнгөний хэмжээнд өөрчлөлт орох юм бол энэ 29.3, 4 хоёр дээр яриад явчих ийм л зүйл байна лээ. За ингэж ойлголцох уу.


Н.Батбаяр: Тэгэхээр надаа нэг харуулчихаач.


Ц.Нямдорж: Май, май. Өөр Ашигт малтмалын хуультай, хуулийн энэ гарын үсэг зурагдсан хууль дээр ярих яриатай гишүүн байна уу, байхгүй юү. Асуулт байна. Раднаа гишүүн.


Ч.Раднаа: Лувсанжав даргаас нэг асуулт байгаа юм. Лувсанжав даргаа Одсүрэн зөвлөхийн зассан гээд байгаа чинь, орхисон гэдэг чинь тэгж Одсүрэн өөрчлөхгүй бол бусад зүйл заалттайгаа зөрчилдөөд хууль бус юм болчихгээд байсан юмуу, эсвэл зүгээр юмыг хууль бус биш болоод байсан юмыг хүчээр дураараа өөрчилсөн юмуу. Одоо ингээд хуучин байдалдаа орчихоор хууль өөр зүйл заалттайгаа зөрчилдөөд явчихсан юм болгоод яая гэх вэ та нарын гар өргөснөөр, кнопдсоноор л болгож байгаа юм. Гэхдээ хууль өөр зүйл, заалттайгаа зөрчилдсөн л юм болж байгаа юм шүү дээ гэж байгаа юмуу, үгүй юмуу.


Ц.Нямдорж: За хариулчих. Дараа нь Батбаатар гишүүн асууя.


Н.Лувсанжав: Ер нь бусад зүйл заалтуудтайгаа зөрчилтэй ийм заалт байгаа юм. Их Хурлын бүрэн эрхийг тодорхойлсон хэсэг дээр Хөрөнгө оруулалтын гэрээг хэлэлцэнэ, ингэнэ гэсэн зүйл бол байхгүй байгаа юм. Хэлэлцэхдээ ямар агуулгаар яах юм бэ, зөвшилцөх маягаар юмуу яах юм бэ гэдэг нь байхгүй байгаа юм. Нэгдүгээрт бүрэн эрхэд нь байхгүй байгаа юм.


Өмнөх зүйлүүд дээр энэ ордуудын хөрөнгийн хувь хэмжээг хөрөнгө оруулалтын гэрээгээр, талуудын гэрээгээр тодорхойлно гээд байж байгаа. Мөн гэрээнүүдийг Засгийн газар эрх олгосноор, нөгөө З сайд зурна гэж байгаа шүү дээ. Тэгэхээр зэрэг бүх гэрээ Засгийн газраар хэлэлцэгдэхээр байгаа. Ийм ийм зөрчлүүд бол бий. Манай ажилтан энийг хараад ажлын хэсгийн ахлагчтай яриад хасчихсан, хасахдаа эцсийн найруулга болгож тараахдаа тэр хассан, дарсан зүйлээ хэвээр нь байлгаад дээгүүр нь зураастай бид танилцуулдаг л даа. Тэр зураастай танилцуулах юмаа хийгээгүй шууд хасаад танилцуулчихсан учраас энэ бол буруутчихаж байгаа юм.


Ч.Раднаа: Ер нь зассан нь бол зөрчилгүй болгож байгаа юм байна. Мэдэгдэхгүй зассан нь буруу байгаа болохоос зассан нь буруугүй болж таарлаа шүү дээ. Зөвтгөж заслаа шүү дээ.


Н.Батбаяр: Тийм юм байхгүй ээ.


Ч.Раднаа: Сая тэгж байна шүү дээ.


Ц.Нямдорж: За ингээд ойлголцоё. Энэ дээр маргалдаад яах вэ яршиг.


За зөрчилтэй байсан ч гэсэн хасах эрх байхгүй. Ийм эрх байхгүй. Ер нь бол тийм эрх байхгүй. За Батбаатар гишүүн асуучих.


Б.Батбаатар: Би эцсийн найруулгатай холбоотой зүйл биш, тэр хэлэлцэх асуудалд байгаа бусад гэдэг юун дотор ярьчихдаг юмуу. Нэг асуудал ярих гэсэн юм. Энэ эцсийн найруулга хуулийн юутай холбоогүй.


Ц.Нямдорж: Дараа нь болъё. Редакциудаа сонсчихоод Батбаатар гишүүнд үг өгчихье. 


Ашигт малтмалын тухай хуулийн та бүхэнд тараасан төсөл дээр яриатай гишүүн байгаа юү. Ингээд энэ хуулийн гарын үсэг зурагдсан хувийг гишүүдэд дахиад танилцууллаа. Уг нь 7 дугаар сарын 20-нд танилцуулсан. Тэгээд Их Хурлаас эрх олгогдсоны дагуу дэгэд заасан үг, хэллэг, найрлага, дэс дарааллын зарим засварууд хийгдсэн. Энэнтэй гишүүд танилцлаа. Энэ үед тэр орхигдсон нэг заалт байсан. Тэр буцаад орохоор болж байна. Ингээд энэ Ашигт малтмалын хуулийн эцсийн найруулгыг дахин Их Хуралд танилцууллаа. Энэ ажлыг дуусгая. Гишүүдэд редакци тарсан байгаа. Би хуулиудаа нэрлээд явчихъя. Саналтай гишүүн байвал микрофон аваад үг хэлчихье.


Авлигатай тэмцэх газрын албан хаагчийн албан тушаалын цалингийн хэмжээг тогтоох тухай УИХ-ын тогтоолын төсөл байна.Энэ тогтоолын талаар саналтай гишүүн байна уу. Байхгүй юү за сонслоо.


Авлигатай тэмцэх газрын албан хаагчид зэрэг дэв, нэмэгдэл олгох журам батлах тухай тогтоол байгаа. Энэ тогтоолын талаар саналтай гишүүн байгаа юү. За алга байна.  
Тогтоолд нэмэлт оруулах тухай. Энэ нь юу билээ З дахь нь. Аль тогтоол юм бэ.


Н.Лувсанжав: Албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягтыг батлах тухай ийм тогтоолын төсөл байна.


Ц.Нямдорж: Тогтоолд нэмэлт оруулах тухай тогтоол гэдэг нь үү. Биш байна наадах чинь. Тэр чинь 4 дэх нь байна.


Н.Лувсанжав: Тогтоолын хавсралтад нэмэлт оруулах тухай Их Хурлын тогтоолын төсөл байгаа. Авлигын эсрэг байгууллагын албан тушаалтнуудын зэрэглэлийг төрийн өндөр албан тушаалтны холбогдох зэрэглэлтэй адилтгах чиглэлээр гарч байгаа тогтоол.


Ц.Нямдорж: Энэ тогтоолын талаар саналтай гишүүн байна уу. Алга байна.

Албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай тогтоолын төслөөр редакцийн саналтай гишүүн байна уу. За Улаан гишүүн.

Ч.Улаан: Энэ хөтөлбөрийн үг, үсэг, найрлагыг оновчтой болгох тал дээр Тамгын газар маань сайн ажиллавал оновчтой юм гэж бодож байна. 119 сумын 90 гаруйг нь гээд биччих юм. Тэрний оронд төдөн сумыг гээд биччихвэл болно шүү дээ. Тэгэх жишээтэй дотор нь авч үзмээр юм байх шиг байна. Энийг Тамгын газар анхааралдаа авчихаарай гэж хүсэх байна. Иймэрхүү юм нэлээд хэд байна л даа.

Ц.Нямдорж: Албан тушаалын хөрөнгө оруулгын мэдүүлэг бүртгэх, мэдүүлгийн маягт батлах тухай тогтоолын төслийг сонслоо.

Дараа нь Эрчим хүчний нэгдсэн систем хөтөлбөр шинэчлэн батлах тухай тогтоол байна. Энэ дээр саналтай гишүүн байна уу.

Эхний хэсэг нь баахан сунжирсан юм байх юм нэг дэх хэсэг нь. Тэр нь байх ёстой юмуу. Хасчихвал яасан юм бэ гишүүд. Ямар ч хэрэггүй баахан үгнүүд Эрчим хүчний нэгдсэн систем хөтөлбөрийн эхний нэгдүгээр бүлэг маягийн юм байна шүү дээ. Очирхүү гишүүнд үг өгчихье.

Т.Очирхүү: Хөтөлбөрийн эхний хэсэг байна шүү дээ тиймээ. Тэрийг энэ хөтөлбөр гэдэг юманд таарахгүй байх шиг байгаа юм нэг. Хоёрдугаарт нь урт урт эрчим хүчний шугамууд татахаар зэрэг нэг, хоёрдугаарт нь хэрэглэгчид нь цөөхөн, 200-250 айлтай байгаа нөхцөлд томхон шиг хэрэглэгчдийг холбож байж л тэр жижиг хэрэглэгчид дээр залгасан шугамууд үр ашигтай гардаг юм. Эрдэнэтээс өөр Оюутолгойг холбож байж л сая гарна. Тийм учраас яг одоодоо Оюутолгой ороогүй байгаа нөхцөлд бол тэр эхний оргил хэсэг бол хоёр, гурав, дөрөв дэх бусад хэсгүүдтэйгээ зөрчилдөж байгаа юм. Үр ашиг, алдагдалгүй энэ тэр гэсэн байна шүү дээ тиймээ.

Ц.Нямдорж: Тамгын газар Нарантуяа саналаа хэлээдэх. Тэгээд гишүүд юу гэж үзэх юм бэ. Тамгын газар надад тийм санал хэлээд байгаа юм. Эхний хэсэг нь юу ч шийдээгүй, хэтэрхий ерөнхий шинжтэй, доторх асуудал нь дэвшүүлж байгаа заалтуудтайгаа жаахан зөрчилтэй ийм юм байгаа учраас хасчихвал яасан бэ гэдэг юм яриад байгаа юм. За Нарантуяа.

Ж.Нарантуяа: УИХ-аас өнгөрсөн хаврын чуулган, намрын чуулганаар баталсан бодлого болон хөтөлбөр дээр бид нар оршил хэсэг хийхгүй байгаа л даа. Оршил хэсгүүд гол төлөв, ялангуяа хөтөлбөрийн үндэслэл дээр энэ үндэслэлүүд, энэ хөтөлбөрийг гаргах болсон үндэслэл гэдэг маань танилцуулга ба үзэл баримтлал дээр орсон байгаа юм. Тэгээд давхар явагдаад байгаа тул тодорхой асуудлыг шийдээгүй, зорилтыг дэвшүүлээгүй байгаа болохоор эхний хэсэг нь илүүдэл байгаа юм.

Ц.Нямдорж: Хасахыг эсэргүүцэх гишүүн байна уу. Байхгүй юү. Тэгвэл ингэж ойлголцоод сонссон гээд үзчих үү.

Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хуулийн төсөл та бүхэнд тарсан. Саналтай гишүүн байгаа юү.

Су.Батболд: Энэ ийм байна Нямдорж даргаа. Өнгөрсөн 1 сарын хугацаанд буюу 2007 оны 1 дүгээр сарын 1-нээс 2007 оны 2 дугаар сарын 1 хүртэл хугацаанд улсын хэмжээгээр 4398 гэр бүл бүртгүүлсэн байна л даа. Энэ бүртгүүлсэн гэр бүлээс 935 хүн нь 35-аас дээш настай гэр бүл байгаа юм байна. Тийм учраас энэ 2 хууль үйлчлэх хооронд 1000 орчим гэр бүл хоцрох гээд байгаа учраас энэ хуулийн үйлчлэх хугацааг нь 2 дугаар сарын 1-нээс гэж оруулах саналтай байгаа Засгийн газар. 

Ц.Нямдорж: Энэ дээр саналтай хүн байгаа юү. Батлагдсан төслөөр бол 1 дүгээр сарын 1 гэж байгаа. Ганди даргыг, дараа нь Занданшатар гишүүнийг сонсчихьё.

Г. Занданшатар: Би хугацааны хувьд редакци дээр үг хасагдсан нь өөрчлөлт оруулж магадгүй гэж бодоод хэлж байна л даа. 35 хүртэлх насны гэрлэгчдийг гээд орчихсон байна. Уул нь 35 насаар хязгаарласан 18-35 насны гэр бүл бологсод гэж явж байсан юм. Тэгэхээр 35 хүртэлх гэхээр 35 орохоо болиод 34 хүртэлх гэдэг үг хасагдаж 18-35 насны гэрлэгсдийг гэж явмаар байна гэсэн санал байна. 35 өөрөө орохгүй болчих гээд байна.

Ц.Нямдорж: Ганди дарга.

Т.Ганди: Өчигдөр нэлээд сайн ярьсан шүү дээ. 36 ч байсан гэсэн 36 нь өөрөө орохгүй байна л гэнэ. 37 ч байсан 37 нь өөрөө орохгүй байна л гэнэ. Тийм учраас тодорхой насны тоог тавиад яг тэр нас хүртлээ хуулийн хугацаа үйлчилнэ, наснаасаа илүү гарсан нь үйлчлэхгүй гэсэн хатуу босго тогтоож өгөхгүй бол болохгүй шүү дээ. Нөгөө талаас 2 дугаар сарын 1-нээс гэдэг нь зөв байхаа. Өчигдөр бас ярьсан юм. Яагаад вэ гэхээр хууль үйлчлэх хугацаа хүртэл бүртгэлтийн үйл ажиллагаа маань тасралтгүй явсан байгаа учраас энэ үйлчилж байгаа хуулиндаа хамрагдах улсууд маань хохироод үлдчих ийм цоорхой гарчих гээд байгаа юм. Тийм учраас 2 дугаар сарын 1-нээс гэж шинэ хууль үйлчлээд явбал зохимжтой гэж үзэж байна.

Г.Занданшатар: Болох юм байна. Тэр журмаараа байдаг бол 35 хүртэлх гээд явчихвал болох байх.

С.Ламбаа: Энэ хуулийн 2007 оны 1 дүгээр сарын 1-ний өдрөөс эхлэн дагаж мөрдөнө гэснийг 2 дугаар сарын 1 гэдэгтэй санал нийлэхгүй байна.

Ц.Нямдорж: Нийлэхгүй байнаа.

С.Ламбаа: Тийм. Энэ дахиад л бөөн будлиан болно. Хууль бол төсөв нь 1 дүгээр сарын 1-нээс гээд мөрдөгдөж явж байхад дахиад л 1 сарын хугацаанд баахан хүн олж бүртгэ гэсэнтэй адилхан юм болоод ингээд бүр замбараагүй юм болно. Дахиад Дэмбэрэл гишүүн орж ирнэ сайд. Ийм замбараагүй юм руу явж болохгүй. Яагаад тэгж байгаа юм бэ гэхээр 11 аравны хэдэн тэрбум төгрөг гэдэг  чинь төсвийн тодотгол хийгдэж өмнөх одоо батлагдсан мөнгөө тэр улсуудад өгөөд яв гэдэг шийдвэрийг Их Хурал гаргаад өгчихсөн. Гэтэл энэ онд авах ёстой хүнийх нь мөнгө даже байхгүй байгаа юм. Төсвийн тодотгол хийхээс нааш. Гэтэл дээр нь дахиад юун 1000 хүн үлдчихсэн байна гэж хэн мэдэж байгаа юм бэ энийг. Тийм юм байж болохгүй. Хууль бол 2007 оны 1 дүгээр сарын 1-нээс хойш л олгох мөнгөндөө тохируулж л юмаа хийнэ биз. Тэртэй тэргүй 2006 онд тэр 11 тэрбум төгрөгөнд ногдох тэр улсууд дотор чинь тодорхой тооных нь хүмүүс ороод бүртгэгдээд дуусчихсан гэж өчигдөр ярьж ярьчихаад өнөөдөр болохоор 2 дугаар сарын 1 гээд тэгж болохгүй шүү дээ.

Ц.Нямдорж: За энэ асуудал дээр нэгдсэн саналд хүрэхгүй юм байна болъё. 1 дүгээр сарын 1-нээрээ явъя. Санал хураагаад баталчихсан хуулийг ойлголцохгүй бол дэмий.

Т.Ганди: Ламбаа гишүүнээ тэр 11 тэрбум төгрөг дотор чинь багтчихсан, өнгөрсөн ондоо тэтгэмжээ авч чадаагүй ийм хэсэг улсууд байгаа юм. Халамж үйлчилгээний газраас танай Баярсайханы газраас ирүүлсэн мэдээгээр үндсэндээ төсөв дотроо батлагдчихсан, бүртгэлд орчихсон мөртлөө өнгөрсөн ондоо тэтгэмжээ авч чадаагүй улсууд байгаа байхгүй юү.

Тэгээд тэр улсуудын тухай ярьж байгаа болохоос биш нэмэлт хөрөнгө шаардаагүй. Хууль зөрчих ийм үйл ажиллагаа болоогүй. Тийм учраас 2 дугаар сарын 1-нээс гэдэг нь зөв байхгүй юү.

С.Ламбаа: 2 дугаар сарын 1 хүртэл чинь баахан хүн бүртгүүлэх тухай ойлголт наадах чинь.

Т.Ганди: Үгүй үгүй, бишээ Ламбаа гишүүнээ. Тийм биш.

С.Ламбаа: 1 сарын 1-нээс өмнө тэртэй тэргүй бүртгүүлсэн улсууд энэ мөнгөндөө багтаж байгаа. Та нар битгий өөр юм яриад бай л даа.

Т.Ганди: Шинээр бүртгэхгүй, бүртгэлтийг зогсоочихсон байгаа.

С.Ламбаа: Тэгээд өөр юугаа бүртгэх гээд байгаа юм бэ.

Т.Ганди: Наадахаа Хөдөлмөр, нийгэм халамжийн газрын даргаасаа асуу. Ийм мэдээлэл ирүүлээд энэ дээрээ эргэж харахгүй бол ерөөсөө 4000 гаруй хүний асуудал буцаж ирэх юм байна. Ийм учраас энэ асуудлаа хуулийнх нь хугацааг эргэж хараачээ гэж Хөдөлмөр, нийгэм хамгааллын яам, Хөдөлмөр, нийгэм халамжийн газраас ирүүлсэн мэдээллийн үндсэн дээр би ярьж байна шүү дээ. Оргүй юм зохиож яриагүй. Өчигдөр яриагүй, өнөөдөр л өгсөн байхгүй юү.

С.Ламбаа: Энэ чинь өчигдөр баталсан хууль шүү дээ.

Т.Ганди: Харин тэгээд редакцийг чинь эргүүлж харахгүй бол 4000 хүний эрх ашиг зөрчигдөх гээд байна шүү дээ.

Ц.Нямдорж: Содномцэрэн гишүүн.

Ч.Содномцэрэн: Тийм олон хүн үлдээд хоцорчихоор бол энэ бас асуудал гарах юм байна л даа. Тийм учраас ойлголцоод ялангуяа Нийгмийн бодлогын байнгын хорооноос гаргаж байгаа саналыг дэмжвэл яасан юм бэ гэсэн ийм саналтай байна. Цаана нь олон хүн хоцорчих юм бол эргээд л бас бөөн бужигнаан, шуугиан болно, хэрүүл болно. Тэгээд өчнөөн өргөдөл, зарга үүсч магадгүй юм байгаа юм. Энэ бол их л будлиантай юм байна лээ. Тийм учраас Байнгын хороо нь мэдэж байгаа юм бол тэрүүгээр нь явуулбал нэг удаа, олон удаа биш, ганц удаа.

Ц.Нямдорж: Батболдыг сонсъё.

Су.Батболд: Энэ үнэхээр бас 1000 орчим хүний, энэ бүртгүүлсэн улсууд бол хууль хүчин төгөлдөр байж байхад бүртгүүлчихсэн учраас энэ тэтгэмжээ авах эрхтэй байхгүй юү. Та нар хууль хүчин төгөлдөр байхад бүртгэчихсэн хүнийг яагаад хуулийг урагш нь татаж 1 дүгээр сарын 1-нээс хэрэгжүүлэх гэж байгаа юм бэ гээд 1000 орчим хүн босоод ирвэл бид нар юу гэж хэлэх юм бэ. Засгийн газар хөрөнгийн асуудал тэртэй тэргүй шийднэ, энэ дээр нэмэлт хөрөнгийн асуудал шаардагдахгүй. Тийм учраас 2007 оныхоо 2 дугаар сарын 1-нээс гээд явчихвал энэ хууль зөрчигдөөд байх юм байхгүй Ламбаа гишүүнээ боломжтой.

Ч.Раднаа: Тэр хүртэлх гэдэг үгийг авъя. 35 настай гэчихээд 34-тэй биччихээд байна шүү дээ. Тэр хүртэлх гэдэг үгийг авах нь зөв.

Ц.Нямдорж: Хүртэлх гэдгийг чинь ингэж 34-тэйд өгөх юм байна, 35-тайд гэрлэвэл өгөхгүй гэж ойлгоод байгаа шүү би.

Ч.Раднаа: Тийм тэгэхээр 35 гэдэг чинь.

Ц.Нямдорж: Байнгын хороо, Их Хурал тэгж шийдсэн юм байгаа биз дээ.

Ч.Раднаа: Үгүй 35-тай хүнд өгөх юм.

Ц.Нямдорж: 35-ыг оруулж тооцсон юмуу.

Ч.Раднаа: Тэгэлгүй яах вэ.

Ц.Нямдорж: Оруулж тооцсон бол энэ хүртэлх гэдэг үгийг авч хаяахаас өөр арга байхгүй.

Т.Ганди: Хүртэл гэдгээ аваад 2 дугаар сарын 1-нээс үйлчилнэ гэдгээрээ л засаад оруулчих.

Ч.Раднаа: Санал хураагаад яадаг юм бэ тэрүүгээрээ л яваг.

Ц.Нямдорж: Хүлээж бай гишүүдээ. Өчигдөр ийм юм болсон юмаа. Дэмбэрэл гишүүн сайдаар томилогдсон үед энэ редакци уншиж байсан. Тэгээд би энэ дотор чинь нэг л болохгүй юм мэдрэгдээд байна. Дэмбэрэл сайд юмаа үзээч гэж хэлсэн. Өнөөдөр Дэмбэрэл сайд асуудлаа үзчихээд түрүүн миний өрөөнд орж ирээд гарсан. Энэ 2 дугаар сарын 1 гэдгээр хиймээр юм байна. Тэгэхгүй бол болохгүй нь гэсэн юм хэлсэн шүү. Одоо уулзалтанд байгаа. Өөрөөр хэлбэл редакцийн үед ярих нөхцөлтэйгээр ийм юм яригдсан юм байгаа юм. Сүхбаатарыг гишүүнийг сонсчихъё.

Ц.Сүхбаатар: Би  ингэж ойлгоод байна шүү дээ даргаа. Өмнө нь 900 ч байна уу, 1000 хүн үлдчихсэн мөнгө авах гээд байна гэж байна шүү дээ. Тэр хүмүүс чинь гэр бүлийнхээ баталгааг 2006 ондоо батлуулаад бүртгүүлчихсэн хүмүүс шүү дээ. Нөгөө нэг мөнгө аваагүй, гэр бүлийнхээ мөнгийг аваагүй, 11.4 тэрбум төгрөг гээд байгаа дотор багтчихсан хүмүүс. Бид нар 35 насыг яагаад тогтоосон бэ гэхээр 1 дүгээр сарын 1-нээс хойш энэ залуу гэр бүл гэдэг рүүгээ журамлаад 1 дүгээр сарын 1-нээс хойш 37, 38, 39, 40 настай хүмүүсийг бүртгүүлэхийг нь таслан зогсооё. Ингээд залуу гэр бүлээ 35-аар хязгаарлая гээд шийдээд оруулчихсан. Хэрвээ 2 дугаар сарын 1 гэх юм бол энэ 1 сар өнөөдөр 6 хоног өнгөрч байна. Цаана нь 24 хоногт 50 настай, 40 настай хүмүүс гэр бүлээ маш яаралтай батлуулах үйл явц 1 сарын дотор өрнөнө. Тийм учраас 1 дүгээр сарын 1 гэж тасалдаг учир нь тэр.

2007 оны 1 дүгээр сарын 1-нээс өмнө гэр бүлээ бүртгүүлчихээд тэгээд мөнгөө аваагүй байгаа хүмүүс нь хэд болдог юм бэ тэрийг нь жичид нь 11.4 тэрбум төгрөгтөө багтааж шийдэх учраас энэ ямар ч асуудал байхгүй. Тийм учраас Ламбаа гишүүний саналтай санал нэг байгаа юм.

Ц.Нямдорж: Эрхэм гишүүд ээ. Саираан Бүгд Найрамдах Казакстан Улсын Ерөнхийлөгчийн зарлигаар Найрамдал одонгоор шагнагдсан байна. Баяр хүргэе. Амжилт хүсье. Босч зогсоод одонгоо үзүүлье.

Баярсайхан, Занданшатар, дараа нь Ламбаа.

Ц.Баярсайхан: Даргаа тэгэхээр ийм байна. 35 нас хүртэл гэж хийхгүй бол болохгүй. Түрүүн тэр Ганди гишүүний саналаар. Тэгээд Засгийн газар 2 дугаар сарын 1-нээс гэж байгаа бол энийг харгалзаж үзэхгүй бол болохгүй. Цаана нь нэлээд иргэн асуудал үүсгэнэ шүү дээ.

Эсвэл батлагдсан, баталсан өдрөөр нь хийх хэрэгтэй шүү дээ. 2 дугаар сарын 6-наас байж болно шүү дээ. 5-ны өдөр 40 настай хүн гэрлэчихсэн, мөнгө авна гээд бодож байтал урдуур нь цохих хэрэггүй шүү дээ. Хөөрхий тийм хүмүүс цөөхөн гарна шүү дээ. Тэгээд одоо редакци дээрээ 2 дугаар сарын 1 гээд өөрчлөөд тохирчихвол яасан юм бэ гэж бодож байна.

Ц.Нямдорж: Занданшатар гишүүн.

Г.Занданшатар: 2 дугаар сарын 1-нээр гэснээрээ явбал зүйтэй юм байна лээ. Дэмбэрэл гишүүнтэй уулзсан тэгж ярьж байна лээ.

Ц.Нямдорж: Ламбаа гишүүнийг сонсъё.

С.Ламбаа: Сүхбаатар гишүүн уг нь бид нар чинь 2007 оны 1 дүгээр сарын 1-ний өдрөөс эхлэн дагаж мөрдөнө гэдэг чинь 35 насныхаа тухай асуудлыг журамлаж байгаа болохоос мөнгө журамлаж байгаа асуулт огт байхгүй. Ямар сонин юм ярьдаг юм бэ. Одоо Гандигийн, эд нарын ярьж байгаагаар 35 хүртэлхийг нь аваад хаячих юм бол ганцхан 35 настай хүнд мөнгө олгоно гэсэн үг. Тэр 25 нь хайчих юм бэ, 27 нь хайчих юм бэ. 35 насны гэрлэгчдийг тооцно гэчихээр. Тэгвэл 36 хүртэл байж байж 35 оруулах уу. Тэгэхээр утгагүй болчихно шүү дээ. Ганцхан 35 насыг хуульчлах гээд байна шүү дээ. Хүртэл, эсвэл хойд талынхаа тоог л авдаг шүү дээ.

Ц.Нямдорж: За Ганди.

Т.Ганди: Ламбаа гишүүн буруу л ойлгоод байна даа. Уул нь хуулийн төслөөр 18-35 насны гэж ярьсан тиймээ. 35 нас. 35 нас дотроо 35.5, 35.6, 36 хүртэлх насны хэмжээгээр нь манай гишүүд оруулъя гээд байна л даа. Хуулийн төслөөр бол 35 хүртэлх гэдэг бол 18-35, яг төрсөн хуулийн насны нас хуульчлах тодорхойлолттойгоо уул нь дүйж яваа байхгүй юү. Хоёрдугаарт 2 дугаар сарын 1 гэдгийг яагаад ингэж оруулж ирж байгаа юм бэ гэдгийг хэлж байна шүү дээ.  Дахин нэмэлт төсөвт шаардахгүй, эх үүсвэр шаардахгүй, 2006 онд энэ насны хязгаар заагаагүй байхад бүртгүүлсэн, нөгөө хэл ам татлаад 11 тэрбум дотроо багтчихсан энэ улсуудын мөнгөний олголтыг түр зогсоочихоод байгаа юм байна. Тийм учраас үйлчлэх хугацааг нь 2 дугаар сарын 1-нээс явчих юм бол 35 хүртэлх насныхаа залуучуудыг яг 2 дугаар сарынхаа 1-нээс эргүүлээд тооцчихно. Өмнө нь олгогдоогүй байсан бүртгэлдээ оруулчихсан, бүх бичиг, баримтаа өгчихсөн энэ улсууд маань хохиролгүй хууль жигд үйлчлээд явчих учиртай байхгүй юү.

Тийм учраас Засгийн газар өөрөө Хөдөлмөр, нийгэм хамгааллын яам, Хөдөлмөр нийгэм халамжийн газраас ирсэн мэдээллийн дагуу бид нар энийг оруулъя, 2 дугаар сарын 1-нээс нь зөв юм байна гэж ярьсан юм.

Ц.Нямдорж: Өөр саналтай гишүүн байна уу. 2 дугаар сарын 1 гэдгээр нь явъя, 35 хүртэлх насны гэдгээр нь явъя, тэгэхдээ 35-тайдаа гэрлэсэн бол авна гэдэг ойлголттойгоор. Тэгээд 34 гэж өгөх юмуу. 35 орно. За Сүхбаатар гишүүн.

Ц.Сүхбаатар: АИХ-ын Тэргүүлэгчдийн 61 оны зарлиг байдаг юм. Иргэдийн насыг тооцох тухай гээд. Иргэдийн насыг хуучин яаж тооцдог вэ гэхээр илүү нас гээд төрсөн жил нь могой жил бол нэг гээд нэг илүү нас тооцдог байсан байхгүй юү. Энийг журамлахтай холбогдуулаад Ардын Их Хурлын Тэргүүлэгчдийн зарлиг гаргаад иргэдийн насыг тооцохдоо төрсөн өдрөөс тоолоод дараагийн ойндоо хүрснээр 1 настай гэж тооцно гэсэн зарлиг байгаа. Энэ зарлигийн дагуу тооцох юм бол өөрөөр хэлбэл яг 35 хүртэлх гэдэг маань 34 нас гэж үзээд 12 дугаар сарын 31-ний дотор төрсөн, тэр ойндоо хүрсэн хүмүүсийг 35 хүртэл гэж ойлгоод явна. Тийм учраас 35 наснаасаа 1 сар өнгөрчихсөн бол энэ өөрөөр хэлбэл залуу гэр бүл гэдэгт орохгүй хуулиараа. Тийм учраас хэрвээ 35-ыг оруулъя гэж байгаа бол 36 хүртэл гэж байж 35 чинь бүгдээрээ орно.

Ц.Нямдорж: Тэгвэл 35 хүртэл гэдгээрээ явах нь байна шүү дээ.

Ц.Сүхбаатар: 35 хүртэл гэдгээрээ явах юм бол ер нь 35 хүртэл насны хүмүүсийг авч байгаа юм байна гээд…

Ц.Нямдорж: 35 хүртэлх гэдэг үгтэйгээ 2 дугаар сарын 1-нээс гэж ойлголцлоо. Тэгээд 35 орохгүй, 34-тэйд нь өгнө гэж ойлголоо шүү. За Занданшатар. 

Г.Занданшатар: Байнгын хороодын хэлэлцүүлэг, бүх хэлэлцүүлгийн туршид 18-35 насны залуучуудыг залуу гэр бүл гэж тооцно, 18  нас хүртлээ өсвөр үе гэж явдаг юмаа гэж Нийгмийн хамгаалал, хөдөлмөрийн яамнаас тайлбар өгөөд 18-35 нас гэж одоо хүртэл ойлголцож явж ирсэн. 35 хүртэл гэсэн насны хязгаар орж ирэхээрээ 35 орохгүй болчихож байна. Хэлэлцэж ирсэн үзэл санаа маань өөр болчихож байна. Нэг насаар хоцорч байна. Тийм учраас редакци хийхдээ 18-35 насны гэдгээрээ, мэдээж 17-той хүн гэр бүл болохгүй. 18-35 насны залуу гэр бүл гэж болох хэрэгтэй.

Ц.Нямдорж: Занданшатар гишүүнийг сонслоо. Батбаяр гишүүн.

Н.Батбаяр:
 Тэгэхээр ийм л дээ Занданшатар аа. Танайх чинь Ардчилсан залуучуудын холбоо шүү дээ тийм үү. Тэгэхээр дэлхий дахинд залуу нас гэдгийг хязгаарлахдаа дэлхийн хүн ам зүйн байгууллага ч тэр, залуучуудын байгууллага ч тэр бүгдээрээ залуу нас гэдгийг тооцохдоо  35 хүртэлх насаар тооцдог. Монгол Улсын статистикийн бүх мэдээллийг залуу нас гэдгийг 35 гэдгээр явдаг. Энийг 36 гэж болгох гээд байгаа нь хэрэггүй. 35-аараа явчих. Бишээ 35 хүртэлх гэдгээрээ. Дэлхийн бүх олон улсын байгууллагуудын жишиг тийм, манай статистикийн албаны энэ  залуу нас гэдэг утгаар энүүгээр явдаг юм. Энэ чинь залуу гэр бүлд олгох гэж хэлж байгаа шүү дээ. Тэр томъёоллоороо 35 гэдэг нь таарна. Ингэхэд олон хүн гомдохгүй, яах ч үгүй.

Ц.Нямдорж: Хамгийн залуугаараа Батбаатар сайн мэдэж байж магадгүй. Батбаатар гишүүн.

Б.Батбаатар: Энэ чинь хуулийнх нь ойлголт нь хүртэлх гэдэг ойлголт нь байж байгаа шүү дээ. Эрүүгийн хуулин дээр ч байгаа, нас тоолох, хугацаа тоолох, цаг тоолох, хаанаас эхэлж, хаана нь төгсгөл болдог вэ гэдэг нь, тэгэхээр 35 хүртэлх гэдэг маань 35 настай хүн орохгүй гэсэн ойлголт. 34 нас, 11 сар 29 хоногтой нь орно. Тэрнээс цаашаагаа орохгүй гэсэн үг. Юу вэ гэхээр  Эрүүгийн хуулин дээр ч гэсэн байдаг шүү дээ. 5 жилээс 10 жилийн ял онооно гэж байхад 5 жил 01 хоногоос гэж тоолдог. 5 жилийгээ оруулдаггүй. Тэгэхээр энэ хуулийнхаа хугацаа тоолдог хуулийн зарчмыг Нямдорж дарга мэдэж байгаа даа. Дараа нь энэ 35 хүртэлх насны гэдгээр. Хэрвээ Дээд шүүх тайлбар гаргадаг юмаа гэхэд 34 нас нь орно, 35 хүрч байгаа хүн орохгүй. 35 настай нь орохгүй, тийм болохоор бид нар 35 насыг оруулъя гэж байгаа бол 36 хүртэлх гэж оруулах хэрэгтэй, үгүй гэж байгаа бол 35 хүртэлх гэдгээрээ ороод 35 настай хүн нь орохгүй. Хуулийнх нь ойлголт нь өөрөө тэгж явж байгаа. Энийгээ бодож хийхгүй бол дараа нь дахиад 35 настай, түрүүн тэр хүртэлх гэдгийг авч хаяъя гэж байсан. Хүртэлх гэдгийг нь аваад хаячих юм бол харин 34 настай хүн энэ мөнгийг чинь авахгүй, 36-тай нь авахгүй. Зөвхөн 35 настай хүн нь авна.

Ц.Нямдорж: Амаржаргал гишүүн. 

Р.Амаржаргал: Энэ дээр нэг их маргаад байх юм надад харагдахгүй л байх юм. Юунд нь маргаад байгаа юм бэ, яагаад маргаад байгаа юм бэ. Энэ асуудал дээр Ерөнхийдөө Засгийн газрынхаа байр суурийг сонсоод тэгээд дагаад явдаг шүү дээ.

Ц.Нямдорж: Туяа гишүүнийг сонсох уу.

Д.Туяа: Одоо бол 34 нас л ороод байна л даа. Тэгэхээр 35-ыг оруулах нь тэр Нийгмийн хамгаалал, хөдөлмөрийн яамны тооцоог бас хармаар байх юм. Тэгэхдээ 18-35 насны гэдгээр л явбал урд нь байнгын хороогоор тийм л нэр томъёогоор асуудал явж байсан шүү дээ.

Ц.Нямдорж: За ингэе дээ гишүүдээ одоо болъё. 35 хүртэлх гэдэг нь хэвээрээ тэгээд 34-тэй бол өгнө гэдгээрээ ойлголцоод 35-тайд өгөхгүй. 2 дугаар сарын 1 гэдгээрээ ойлголцоод явах уу. За ингэж ойлголцоод асуудлыг дуусгалаа.

Монгол Улсыг хөгжүүлэх сангийн хөрөнгийг захиран зарцуулах журам батлах тухай УИХ-ын тогтоол гэнэ үү. Энэ чинь хууль биз дээ. Тэгээд яагаад тогтоол гэж бичсэн юм бэ. Монгол Улсыг хөгжүүлэх сангийн хөрөнгийг захиран зарцуулах журам батлах тухай Монгол Улсын хууль гэнэ үү. Тараасан биз дээ гишүүдэд. Алив Тамгын газар. Та нар амьд байвал наадахдаа тайлбар өгөөчдээ. Ямар зовлонтой юм бэ. Ямар нэртэй хууль яваад байгаа юм бэ.

Ж.Нарантуяа: Монгол Улсыг хөгжүүлэх сангийн тухай хууль эцсийн найруулга тараасан.

Ц.Нямдорж:  Монгол Улсыг хөгжүүлэх сангийн тухай гэсэн нэртэй юм явж байна. За Монгол Улсын хөгжлийн сангийн тухай болох юмуу тэгээд. Энэ хуулийн талаар өөр саналтай гишүүд байна уу. Нэрэн дээр асуудал гарлаа. Батбаяр гишүүн.

Н.Батбаяр: Би Тамгын газрынханд хэлье. Монгол Улсын хөгжлийн сан. Анх бид нар Төрийн сангийн тухай хууль гаргахад Монгол Улсын хөгжлийн сан гэж орсон. Тусгай сангуудын хуулинд тийм үү. Тэгээд тэрнээсээ салгаж аваад бид нар бие даасан хуультай сан болгож байгаа байхгүй юү. Хөгжлийн сангийн тухай хууль. Тэрнээс хөгжүүлэх сан биш нэгдүгээрт.

Хоёрдугаарт энэ дээр редакци гэх юм бол ийм зүйл байна. Энэ сүүлчийн хэлэлцүүлгийн дараа редакци хийсэн юм байна л даа. Нямдорж даргаа хар даа. 8.2 дээр зарцуулагдах хөрөнгөнөөс гэдэг хоёр үг нь илүү юм байна. Тэрийг хасчих.

Ц.Нямдорж: Юуг хас гэнээ.

Н.Батбаяр: Тэр зориулалтаар зарцуулагдах хөрөнгөнөөс гэж гурван үг нэмэгдчихсэн байна шүү дээ тийм үү. Доогуураа зураастай З үг байгаа биз. Тэрний зарцуулагдах хөрөнгөнөөс гэдгийг хасчих гэж хэлж байгаа байхгүй юү даа.

Ц.Нямдорж: Болохгүй шүү дээ тэгэхээр. 3.2-т заасан юунаас гэх юм бэ.

Н.Батбаяр: Үгүй ингэнэ шүү дээ. Зориулалтаар гэдэг нь үлдээд 0-18 гэдэг нь үргэлжлээд явчих байхгүй юү даа. Зориулалтыг нь урд нь заачихсан байхгүй юү даа.

Ц.Нямдорж: Зориулалтаар зарцуулагдах гэж үг байхгүй бол болохгүй болчихоод байгаа юм. Холбоос нь болж өгөхгүй байгаа юм. 6.1.3 чинь хүүхэд гэр бүлийг дэмжих гэсэн үг байгаа. Тэрнээс хүүхдэд гэхээр нь тэр хөрөнгөнөөс хүүхдэд зориулах нь тасалж байгаа юм. Ингэж салгахгүй бол наадах 6.3 чинь 8.2-тойгоо зөрчилдөх гээд байгаа юм. 100 сая төгрөгнөөс хүүхдэд өгөх нь 80 байгаа бол гэсэн л үг энэ 8.2 чинь.

Н.Батбаяр: Үгүй хараа Нямдорж даргаа. Яах вэ дээ бишээ. Энэ зарчмын асуудал хэзээ тэгээд ийм үг оруулчихсан юм бэ. Анх хэлэлцүүлэг дээр ийм үг байгаагүй. Ажлын хэсэгт би байдаг, Байнгын хороонд нь би байдаг.

Ц.Нямдорж: Хэлэлцүүлгийн явцад засвар орсон.

Н.Батбаяр: Хаанаас хэн авчраад ийм үг нэмчихэж байгаа юм бэ.

Ц.Нямдорж: Эрдэнэсүрэн гишүүнийг сонсъё.

Б.Эрдэнэсүрэн: Бидний оруулсан эцсийн хэлэлцүүлэг хийсэн хувь дотор 6.1.3-т заасан арга хэмжээнээс гэж байсан юм. Арга хэмжээнээс гэдгийг Тамгын газрынхан энд 6.1.3-т заасан зориулалтаар зарцуулагдах хөрөнгөнөөс гэж тодотгосон л байна л даа. Энэ дээр нэг их агуулгын өөрчлөлт гаргахгүй юм бишүү.

Н.Батбаяр: Би хэлж байна шүү дээ. Тэр зарцуулагдах хөрөнгөнөөс гэдгээ авчих гэж хэлээд байгаа байхгүй юү даа.

Б.Эрдэнэсүрэн: Харин арга хэмжээнээс гэж бид нар оруулчихсан байхгүй юү. Тэр арга хэмжээнээс гэснээсээ энэ нь арай илүү сонсогдоод байгаа юм. Тодорхой, ямар ч агуулгын өөрчлөлт гарахгүй. 

Ц.Нямдорж: За ийм юм болсон. Одоо би хэлээд өгье. Энэ хаанаас үг орчихвоо гээд юм яриад байх шиг байна. Энэ төслийн нэгдүгээр хэлэлцүүлгээр батална гэдэг горимтой орж ирсэн. Болохгүй гээд  хоёрдугаар хэлэлцүүлэгт оруулсан. Хоёрдугаар хэлэлцүүлэгт оруулахын өмнө би зассан. Зассан юмаа Эрдэнэсүрэн гишүүнд өгсөн. Эрдэнэсүрэн гишүүн  Байнгын хороон дээрээ тэр засваруудыг танилцуулаад болно гээд  долоо, найман юм оруулж  ирсэн. Тэрэн дотор зориулалтаар зарцуулагдах хөрөнгөнөөс гэдэг үг орсон. Гарал үүсэл нь ийм юм .

Энэ зориулалтаар зарцуулагдах хөрөнгөнөөс гэдэг үгийн оронд арга хэмжээнээс гэдэг үг байсан юм. Арга хэмжээ огт болохгүй байгаа юм. 6.1.3 гэдэг нь хүүхэд гэр бүлийг дэмжих гэсэн үг байгаа. Хүүхэд, гэр бүлийг дэмжих гэчхээд тэрийгээ арга хэмжээ гэж бичихээр болохгүй байгаа биз дээ.

Н.Батбаяр: Бишээ ийм байхгүй юү даа. 6.1.3 чинь зориулалт байхгүй юү даа тийм биз дээ. Тэгэхээр 6.1.3-ын зориулалтаар гэж хэлчихэд болчихож байгаа байхгүй юү даа. Сүүлийн 2 үг нь хэрэггүй байхгүй юү даа.

Ц.Нямдорж: Юу гэнээ.

Н.Батбаяр: Одоо энэ З байна шүү дээ. Зориулалтаар зарцуулах хөрөнгөнөөс гэж, түүний зориулалтаар гэдгийг нь үлдээгээд зарцуулагдах хөрөнгөнөөс гэдэг сүүлчийн 2 үгийг нь хас гэж хэлж байгаа байхгүй юү даа.

Ц.Нямдорж: Үгүй ээ Батбаяр гишүүн ажлаа цаад талд нь бод л доо.

Н.Батбаяр: Үгүй ойлгомжтой.

Ц.Нямдорж: 6.1.3 гэдэг дотор чинь энэ хүүхдийн мөнгө байна, гэр бүлийн мөнгө байна. 

Н.Батбаяр: Нямдорж даргаа гэр бүлийн мөнгө байхгүй.

Б.Эрдэнэсүрэн: 10 тэрбум байгаа юм. Үдийн цайны мөнгө байгаа.

Ц.Нямдорж: Үдийн цайны 10 тэрбум байгаа. Тэр хөрөнгөнөөс хүүхдэд ногдох нь тасалж өгөхгүй бол 6.1-тэйгээ холбогдохгүй болчихоод байгаа юм байхгүй юү.

Б.Эрдэнэсүрэн: Энэ нь болж байгаа юм Батбаяр гишүүнээ.

Н.Батбаяр: Үгүй ээ үгүй.

Ц.Нямдорж: Ямар зовлонтой юм бэ. Өөр санал байна уу.

Н.Батбаяр: Үгүй ээ яръя. Анх бид нар.

Ц.Нямдорж: Үгүй ээ тэгвэл тэр арга хэмжээ гэдэг үгээр нь явъя яршиг.

Б.Эрдэнэсүрэн: За за арга хэмжээ.

Н.Батбаяр: Арга хэмжээ гэж угаасаа болохгүй.

Ц.Нямдорж: Тэгвэл яах гэж болохгүй юм оруулж ирчихээд болсон  юм ороод ирэхээр нь дахиад яриулаад байгаа юм бэ.

Н.Батбаяр: Анхны томёоллоор энэ чинь ингэж байгаагүй юм.

Ц.Нямдорж: Байсан юм, арга хэмжээнээс гэж байсан юм.

Н.Батбаяр: Идэвхтэн гишүүн бид хоёр цуг сууж байгаад бичсэн юм. Тэрэн дээр сангаас гэж байсан байхгүй юү даа. Сангаас гэдэг үг байсан юм. Сангаас гэдэг үгний оронд саяны хэлдэг өгүүлбэр чинь орж ирчихээд байгаа байхгүй юү даа. Энэний цаадах утга учир нь нэлээд учиртай байгаа юм. Та бол мэдэхийн дээдээр мэдэж байна шүү дээ.

Ц.Нямдорж: Эрдэнэсүрэн гишүүн нөгөө төсөл хаана байна вэ тэрийг нь өгөөдөх.

Б.Эрдэнэсүрэн: Үгүй ээ бид нар бол арга хэмжээнээс гэж байсан юм л даа. Анх эцсийн хэлэлцүүлэг хийхэд Батбаяр гишүүнээ, эцсийн хэлэлцүүлэг дээр арга хэмжээнээсээ гээд санал хураагдаад явчихсан юм. Энэ дээр нэг их агуулгын өөрчлөлт гарахгүй шүү дээ.

Н.Батбаяр:  Тэгвэл ийм санал байна Эрдэнэсүрэн гишүүнээ.

Б.Эрдэнэсүрэн: Наана чинь агуулгын өөрчлөлт гарахгүй. Бүр тодроод явчихаж байгаа юм.

Ц.Нямдорж: Алив тэр миний зассан хувь хаана байна вэ өгөөдөхөөч. Тэрэн дээр арга хэмжээ гэж байна уу, өөр үг байна уу үзээдэх. Арга хэмжээ гэсэн үг байсан.

Н.Батбаяр: Тэгвэл ингэчихье хараа заасан хөрөнгөнөөс гээд биччихье л дээ тэгвэл. Зориулалтаар зарцуулагдах гэдгийг нь авчихъя тэгэх үү. 

Б.Эрдэнэсүрэн: Тэгье болно болно.

Ц.Нямдорж: Тамгын газрыг сонсчихъё. Нарантуяа яриадах.

Ж.Нарантуяа: УИХ-аас баталсан Засгийн газрын тусгай Сангийн тухай хуулийн 9 дүгээр зүйл хуучин байсан, одоо хүчингүй болж байгаа. Тэр 9 дүгээр зүйлийн нэр буюу 4 дүгээр зүйл дээр Тусгай сангийн хуулин дээр Монгол Улсыг хөгжүүлэх сан гэдэг нэртэй байсан. Яг тэр хуулийн, яг тэр томъёогоор нь бид Монгол Улсыг хөгжүүлэх сангийн тухай хуулийг бие дааж гаргаж ирж байгаа юм. Энд хөгжлийн сан гэж байгаагүй нэгдүгээрт. Хоёрдугаарт гэхэд тэр анх Байнгын хорооноос УИХ-ын нэгдсэн хуралдаанд нэгдүгээр хэлэлцүүлэгт оруулах саяын 8.2-ын томёолол болохоор сангаас гэж байсан. Дараа нь Байнгын хороо эцсийн хэлэлцүүлэгт оруулахдаа энэ хуулийн 6.1.3-т заасан арга хэмжээнээс гэж байсан юм. Гэтэл 6.1.3 болохоор арга хэмжээ биш өөрөө зориулалт юм байгаа юм. Хүүхэд, гэр бүл гэдэг. Тэгэхээр бид нар редакци хийж байхдаа нэгэнтээ тэр бол зориулалт, гэр бүл буюу хүүхэд гэдэг зориулалтаас нь, яг тэр зориулагдсан хөрөнгөнөөс нь мэдээж 0-15 хүртэл  насны хүүхдийн хэмжээг тогтоож байгаа гэдэг утгаараа бид нар зориулагдсан гэдэг үгээр, зориулалтаар зарцуулах хөрөнгөөс гэж оруулсан.

Б.Эрдэнэсүрэн: Хөрөнгөөс гэж адилхан шүү дээ. Хөрөнгөөс гээд авсан ч болсон. Ямар ч утга санааны өөрчлөлт гарахгүй.

Ц.Нямдорж: Хуулийн үгийн холбоос энэ зориулалтаар гэдэг үг нь 6.1.3 чинь ардаа ингэж гарчихаад холбогдож байгаа байхгүй юү. Урдаа зориулалтаар гэчихээд дараа нь хөрөнгөөр гээд ингээд хоёр салаад явчихдаг байхгүй юү.

Н.Батбаяр: Зориулалтаар гэдэг үгийг нь үлдээгээд зарцуулсан хөрөнгөөс гэдгийг хасчихгүй юү. Тэгэхэд л болчихож байгаа байхгүй юү.

Ц.Нямдорж: Болохгүй байгаа юмаа.

Н.Батбаяр: Болно.

Ц.Нямдорж: Болохгүй. Хүүхэд гэр бүлээ дэмжих юмаа арга хэмжээ гэж ойлгоод арга хэмжээгээрээ явъя яршиг. Заавал муу үгтэй гаргах ёстой юм бол муугаар нь явъя яршиг.

Б.Эрдэнэсүрэн: Үгүй ээ Батбаяр гишүүнээ энүүгээр нь явахад ямар ч агуулгын өөрчлөлт гарахгүй шүү дээ.

Ц.Нямдорж: Наад 6.1.3 дотор чинь хүүхдийн мөнгө ч орно, цайны мөнгө ч орно, өөр юм ч орно. Гэр бүлд гэдэг үг байгаа учраас гэр бүлийн мөнгө энэнээс гарах хувилбар байгаа. Энэ зориулалтаар зарцуулагдах хөрөнгөнөөс хүүхдэд ноогдох мөнгийг жил бүр Их Хурал тогтоож улирал тутам олгоно гэдэг юм байгаа.

Н.Батбаяр: Үгүй бишээ. Яг ингээд нарийн ярих юм бол эндээс цайны мөнгө олгогдож болохгүй. Тэгэхдээ яах вэ энэ жилдээ бид нар оруулчихсан өнгөрсөн. Яагаад вэ гэвэл цайны мөнгө гэдэг чинь байнга олгогдож байх ёстой зүйл.

Б.Эрдэнэсүрэн: Тийм тийм би санал нэг байна.

Н.Батбаяр: Хүүхдийн мөнгө гэдэг бол энэ орлогоосоо хамаарч байгаа зүйл. Хэрвээ цайны мөнгийг энд оруулчих юм бол мөнгөтэй үедээ цайны мөнгөө өгөөд, мөнгөгүй үедээ цайны мөнгийг олгохгүй болчихоод байгаа байхгүй юү.

Б.Эрдэнэсүрэн: Тийм тийм ирэх жил болих хэрэгтэй.

Н.Батбаяр: Тэгэхдээ ирэх жил энийг болих ёстой байхгүй юү. Тэгэхээр энэ 6.1.3 чинь ерөөсөө хүүхдийн мөнгөнд очих ёстой байхгүй юү даа. Цайны мөнгө бол мөнх явах ёстой, улсын төсөвт сууж байх ёстой зүйл. Төсвийн мөнгө байх ёстой байхгүй юү даа. Энэ жил жаахан тиймэрхүү юм гарчихсан. Тэрийг бид нар орхиод явчих г эж хэлж байна шүү дээ.

Ц.Нямдорж: Тэгээд яах билээ арга хэмжээнээс гэдгээр нь явах юмуу.

Н.Батбаяр: Үгүй хэрэггүй, зориулалтаар гэдгийг хэлчихээд зарцуулагдах хөрөнгөөс гэдгийг хаячихгүй юү даа. Тэгэхээр хүүхдийн мөнгөндөө л явна.

Ц.Нямдорж: Уг нь энэ агуулга нь гарч л байна л даа.

Н.Батбаяр: Сан гэхээр З-уулаа орчихоод байгаа юмаа.

Ц.Нямдорж: Батбаяр гишүүн энэ зориулалтаар зарцуулагдах хөрөнгөнөөс гээд тодотгочихоор юу нь өөрт чинь ойлгомжгүй болчихоод, юу дургүйг чинь хүргээд байгаа юм бэ.

Н.Батбаяр: Хүүхдийн мөнгөнөөс өөр юм оруулчих гээд байгаа байхгүй юү даа.

Ц.Нямдорж: Аан.

Н.Батбаяр: Хүүхдийн мөнгөнөөс өөр юм оруулчих гээд байгаа юм.

Ц.Нямдорж: Хүүхдийн мөнгөнөөс өөр юм оруулна. Гэр бүлийг дэмжинэ гэж байгаа юм.

Н.Батбаяр: Оруулахгүй. Анх бид нар улс төрийн тохиролцоо хийхдээ З дугаар заалтыг хүүхдийн мөнгө гэж ойлгосон байхгүй юү даа. 

Ц.Нямдорж: Хүүхэд, гэр бүлийг дэмжих гэсэн үг 6.1.3-таа байгаа. Тэгээд 1-ийг нь өөрөө хүчингүй болгоно гэж байхгүй шүү дээ.

Н.Батбаяр: Цайны мөнгө гэж орох нь буруу байхгүй юү даа. Энэ жилдээ өнгөрч, дараачийн улсын төсөвт орохгүй.

Ц.Нямдорж: За сонслоо. Зориулалтаар зарцуулагдах хөрөнгөөр гэдэг үгтэйгээ 2 дугаар хэлэлцүүлэгт Байнгын хороогоор орсон. Энүүгээрээ батлагдсан.

Н.Батбаяр: Байнгын хорооны хурлаар тэгж ороогүй. 

Ц.Нямдорж: Орсон.

Н.Батбаяр: Протоколд би хэлчихье ороогүй. Энийг та зассан.

Ц.Нямдорж: Өчигдрийн танилцуулгыг үзчих.

Н.Батбаяр: Та зассан.

Ц.Нямдорж: Би засч л байгаа шүү дээ. Би зассанаа нуудаггүй шүү дээ.

Н.Батбаяр: Та засах эрхгүй юм чинь.

Ц.Нямдорж: Засахаар яадаг юм бэ.

Н.Батбаяр: Яах гэж бид нар тэгвэл эцсийн хэлэлцүүлэг гэж байгаа юм бэ. Яах гэж редакци хийж байгаа юм бэ.

Ц.Нямдорж: Арга хэмжээ гэдгийг яаж үгэнд оруулдаг юм бэ. Би цаашдаа ч засна за юү.

Н.Батбаяр: Танд тийм хуулийн эрх байхгүй.

Ц.Нямдорж: Байгаа. Нарантуяаг сонсчихъё.

Ж.Нарантуяа: Уучлаарай. Энэ 8.2 дахь заалт эцсийн хэлэлцүүлэгт орсон.

Ц.Нямдорж: Байнгын хорооны танилцуулга байгаа, тэр танилцуулга дээр энийг нь тэгж өөрчлөв, тэрийг нь тэгж өөрчлөв гэсэн юм байгаа. Тийм юм байна уу, үгүй юү үзүүлээдэх.

Ж.Нарантуяа: Байнгын хорооноос эцсийн хэлэлцүүлэгт орсон томъёоллоор болохоор 6.1.3-т заасан арга хэмжээнээс гэдэг юугаар батлагдсан юм. Тэгэхээр арга хэмжээнээс мөнгө зарцуулах тухай ойлголт байдаггүй болохоор арга хэмжээнээс мөнгөний хэмжээ гэхээр ерөөсөө уялдахгүй байсан болохоор бид нар редакци дээр УИХ-ын Тамгын газар энэ арга хэмжээнээс 0-18 хүртэлх насны хүүхэд бүрт олгох мөнгөний хэмжээг гээд, арга хэмжээнээс олгох мөнгөний хэмжээ гэхээр болохгүй байсан болохоор зориулалтаар зарцуулагдах хөрөнгөөс хүүхэд бүрт олгох мөнгөний хэмжээг гэж зассан юм. Арга хэмжээнээс гэхээр болохгүй байгаа биз дээ. 

Ц.Нямдорж: Арга хэмжээтэй нь явуулъя тэгвэл.

Ж.Нарантуяа: Тэгэхээр арга хэмжээнээс хүүхэд бүрт олгох мөнгөний хэмжээг гэхээр болохгүй байгаа юм.

Ц.Нямдорж: Зөв юмаар юм хийхээр заавал буруугаар нь шийдэх ёстой юм бол арга хэмжээгээр нь явъя.

Н.Батбаяр: Үгүй дээ үгүй. Та мэдэхээс мэдэж байгаа. Энэ чинь зарчмын асуудал юундаа орчихож байгаа юм бол энэ З дугаар заалтыг хүүхдийн мөнгөнд өгөх үү, өөр юманд зарцуулах уу гэдгээс хамаарч байгаа байхгүй юү даа.

Ц.Нямдорж: Улсын Их Хурал шийдвэр гаргах юм бол хүүхдийн мөнгөнөөс гадна бас өөр юманд зарж болно. Гэр бүл, хүүхдэд гэдэг үг байгаа хуулиндаа. Хуулинд тийм үг байгаа шүү.

Н.Батбаяр: Хуулинд тийм үг оруулахдаа энийг зөвхөн хүүхдийн мөнгө гэж ойлгоно гэж хэлээд зурсан байж байгаа. Таны гарын үсэг ч байж байгаа, Ерөнхий сайдын гарын үсэг ч байж байгаа. Бас тохирчихсон юман дээр үнэнчээр зур л даа.

Ж.Нарантуяа: Засгийн газрын сангийн тухай хуулийг бид нар анх батлахдаа 9 дүгээр зүйл дээр хүүхэд гэр бүлийг дэмжих гэдэг энэ хоёр томъёоллоор явж байгаа.

Ц.Нямдорж: Тийм хүүхэд, гэр бүлийг дэмжих гэж явж байгаа.

Н.Батбаяр: Бишээ биш. Хүүхэд гэр бүлийг дэмжих.

Б.Эрдэнэсүрэн: Тийм байгаа шүү дээ хуульд.

Н.Батбаяр: Үгүй ээ хүүхэд, гэр бүлийг дэмжих томъёолол хуулин дээр байгаа. Гэхдээ энэ томъёоллыг ойлгохдоо энэ мөнгийг хүүхдийн мөнгө гэж ойлгоно гэсэн улс төрийн тохиролцоо байж байгаа. Одоо юу гэж хэлж байна вэ гэхээр хүүхдийн мөнгийг өгүүлэхгүй, өөр юманд мөнгө зарж хэлэх гэж байхгүй юү даа. Тэгж болохгүй шүү дээ.

Б.Эрдэнэсүрэн: Төсөв дээрээ л яръя л даа.

Н.Батбаяр: Энэ жилийн 10 тэрбум төгрөгийг зөвшөөрчихсөн шүү дээ.

Б.Эрдэнэсүрэн: Тэгээд төсөв дээрээ ярина шүү дээ тэгээд.

Н.Батбаяр:  Тэгээд хоёр үг хасчих л даа Нямдорж даргаа болно шүү дээ. Тэгээд та нар боддоо. МАХН-д би дахиад хэлчихье. Албан ёсоор тохирчихсон юмаандаа жаахан үнэнч байж сур л даа. Үеэрхэлдээ үнэнч бай л даа. Тийм биз дээ.

Жагаатай гэрээ байгуулаад нулимаад хаясан, Гүндалайтай гэрээ байгуулаад нулимаад хаясан. Дандаа ингэдгээ боль л доо. 

Ц.Нямдорж: Тэр арга хэмжээ гэдэг тэнэг үгтэй нь явуул за юү Нарантуяа.

Н.Батбаяр:   Хэрвээ тэгж ярих юм бол бүр сангийн гэсэн томъёоллоор нь оруул. Хуучин анхныхаар нь оруул. Яг шиг л байна шүү дээ.

Ц.Нямдорж: Нарантуяа тэр арга хэмжээ гэдэг тэнэг үгтэй нь явуул за юү.

Н.Батбаяр: Тэр хоёр үг л хасчих л даа.

Ц.Нямдорж: Би Их Хурлын нэр төрийг л бодсон юм. Их Хурлаас ийм хачин үгтэй юмнууд гарахаар хүмүүст байнга шүүмжлэгддэг, Их Хурлыг шүүмжлэх нэг сэдэв нь болдог. Тийм учраас ингэж онигоонд ороод шүүмжлүүлэхгүй.

Н.Батбаяр: Энэ чинь ингэж явсаар байгаад энэ үгийг, энэ хоёр үгнээс бодоод Монголд байгаа бүх хүүхдүүд хэдэн төгрөг авах гэчихээд…

Ц.Нямдорж:  Зориулалтаар зарцуулагдах хөрөнгөөс гэдэг үгтэйгээ гарын үсэг зурагдана. Намайг шүүхэд өгөх асуудал байвал өгцгөө бас.

Н.Батбаяр: Таны асуудал Үндсэн хуулийн цэц дээр оччихсон байгаа л даа. Энэ дээр чинь нэг нэмэр болно биз.

Ц.Нямдорж: Ер нь Батбаяр, би чамаас чанга, их хэцүү ярьж чадна шүү. Чимээгүй л суугаад байгаа шүү.

Н.Батбаяр: Ярихыг хэн байг гэсэн юм бэ.

Ц.Нямдорж: Дандаа хүн, амьтан руу дайрч байдаг энэ юмаа болих хэрэгтэй.

Н.Батбаяр: Би хувийн юм яриагүй, би монголын мянга мянган хүүхдийн өмнөөс ярьж байна.

Ц.Нямдорж: Заа.

Н.Батбаяр: Юу заа гэж.

Ц.Нямдорж: Улаан гишүүнийг сонсъё.

Ч.Улаан: Баярлалаа. Энэ 8.2 дугаар заалтыг энэ хуулийн 6.1.3-т заасан хөрөнгөнөөс гээд явчихъя. Зориулалтаар, зарцуулагдах гэдгийг нь хасаад тэгээд л болоо шүү дээ.

Б.Эрдэнэсүрэн: Аль нь  ч ойлгомжтой.

Ч.Улаан: Арга хэмжээнээс мөнгө гарахаар нэг жаахан онигоотой болчихоод байгаа юм. Зүгээр 6.1.3-т заасан хөрөнгөнөөс гээд л явчих.

Ц.Нямдорж: За тэгье. Өөр санал байна уу.

Р.Гончигдорж: Баярлалаа. Нэгдүгээрт гишүүдээ энэ редакци хэлэлцэж байхад дор дороо шуугиад байхаар зэрэг юм ойлгогдохгүй байна. Тийм учраас энийг ээлж дараатайгаар сонсоод яръя. Энийг ерөөсөө ингэе. Энд хоёр зүйл байгаа. Нэгдүгээрт би түрүүн 35 хүртэлх насны гэдгийн ойлголцол бий болчихсон тийм үү. Одоо энэ дээр 0-18 хүртэлх насны гэх юм бол 18-ыг түрүүний 35 хүртэлх гэдгээр ойлгохоор 18 настай хүүхэд авахгүй болчих гээд байна шүү. Тийм учраас 0-18 насны хүүхэд бүрт, хүртэлх гэдэг үг хэрэггүй. 0-18 насны. 0-18 насны гэдэг бол 18 настай, тэнд хүртэл гэх юмуу юм хэрэггүй. 0-18 насны хүүхэд л гэж ярьдаг.

Б.Эрдэнэсүрэн:  18 хүрэнгүүт чинь шал өөр болчихно биз дээ.

Р.Гончигдорж: 18 настай, 10 жилийнхээ сургуулийг төгсөөгүй байгаа хүүхдүүд байгаа нөхдөө. Ямар сонин юм бэ.

Н.Батбаяр: Тийм юм байхгүй.

Ц.Нямдорж: Гончигдорж гишүүн зөв ярьж байна. Батбаяраа.

Р.Гончигдорж: Байгаа. Тийм учраас 18 насны тэр бол ойлгомжтой. Ерөөсөө Монгол Улсын Ерөнхий боловсролын сургуулийн системээр 18 настайдаа хүүхдүүд сургууль төгсч байгаа шүү нөхөд минь нэгд.

Хоёрдугаарт нь түрүүний маргаад байгаа асуудал дээр ерөөсөө хөрөнгө гэдэг үг нь илүүдээд байгаа юм. Энэ хуулийн 6.1.3-т заасан зориулалтаар зарцуулагдах, 0-18 насны хүүхэд бүрт олгох мөнгөний хэмжээг /тэр хөрөнгө гэдэг чинь мөнгө л ярьж байгаа шүү дээ/ мөнгөний хэмжээг зарим бүтээгдэхүүний үнийн өсөлтийн албан татварын орлогоос хамааруулж УИХ жил бүр тогтоох бөгөөд түүнийг улирал тутам олгоно. Ойлгомжтой шүү дээ. Дахиад уншъя.

Энэ хуулийн 6.1.3-т заасан зориулалтаар зарцуулагдах, 0-18 насны хүүхэд бүрт олгох мөнгөний хэмжээг гэж.

Ц.Нямдорж: Наадахыг чинь болох гэж наад Батбаяр яриад байгаа шүү дээ.

Р.Гончигдорж: Үгүй биш, Батбаярынх арай өөр. Ингээд засчихаар бидний яриад байгаа бүх юм жин тан.

Б.Эрдэнэсүрэн: Эхнийх нь юу гэнээ.

Р.Гончигдорж: Хөрөнгө гэдэг нь мөнгө л гэж ойлгогдож байгаа шүү дээ. Тийм учраас зориулалтаар зарцуулагдах 0-18 насны хүүхэд бүрт олгох мөнгөний хэмжээг. Зүгээр л сонсогдож байгаа биз дээ.

Ц.Нямдорж: Болохгүй гэж түрүүн баахан над руу дайраа биз дээ.

Р.Гончигдорж: Болно гэсээн даргаа болно болно. Ингээд л явчихъя.

Ц.Нямдорж: Битгий ингэж нэг буурин дээр холбирч бай.

Р.Гончигдорж: Энэ хөрөнгө, мөнгө хоёр зэрэгцэхээрээ ойлгогдохгүй юм. Баярлалаа.

Ц.Нямдорж: Тэр Гончигдорж гишүүний яриад байгаа нь 18 дээр зөв шүү дээ. 18-тай хүүхэд орно гэж энэ томъёолол уншигдах юм бол 35 чинь яг адилхан. Ардчилсан намынханд таалагдахаараа 17 болчихдог, хувьсгалт намынханд таалагдахаараа 18 болчихдог ийм юм байхгүй шүү дээ. Наана чинь хуулийн нэг л үгээр бичигдэнэ. 18 хүртэлх насны гэж энд бичиж байгаа бол 17-той хүүхдэд өгнө, 18-д өгөхгүй. Энэ Занданшатар гишүүдийн ярьж байгаа үнэн шүү дээ.

Хүртэл гэдэг үгийг нэг өдөр гаргаж байгаа хоёр хуулин дээр хоёр өөрөөр тайлбарлаж болохгүй шүү дээ.

Р.Гончигдорж: Интерваль заасан юман дээр хүртэл гэж байдаггүй юмаа. 0-18 хүртэлх насны гэхээр 0 хүртэлх насны, 1 хүртэлх насны, 5 хүртэлх насны, 18 хүртэлх насны гэж бүгдийг нь задалж унших юмуу. 0-18 насны хүүхэд олгох мөнгөний хэмжээг гээд болоо.

За би хэлдгээ хэллээ. Тэгээд өөрсдөө бод.

Ч.Улаан: Энэ дээр хэрвээ хүртэлх гэдгийг авах юм бол 35 хүртэлх насны гэдгийн хүртэлхийг бас авах хэрэгтэй. Хоёуланг нь адил, 0-18 насны, 35 насны гэж адилхан засах хэрэгтэй.

Р.Гончигдорж: Гэр бүл дээр интерваль зааж чадахгүй байгаа байхгүй юү.

Ц.Нямдорж: Содномцэрэн гишүүнийг сонсчихъё. Гишүүд нэрс өгчихсөн байна.

Ч.Содномцэрэн: Би 0-18 насны гэдгээр нь явбал маргаангүй, будлиангүй болох юм болов уу гэж бодож байна.

Ц.Нямдорж: Тэгвэл тэр гэр бүлийнхээ хуулийг 18-35 насны гэж нэг л томъёолол байх ёстой.

Б.Батбаатар: Энэ 0-18 насны гэж оруулж болохгүй. 0-18 хүртэлх гэж оруулах ёстой. Яагаад вэ гэхээр 18 хүрэнгүүтээ эхнэр нөхөр болох, гэр бүлийн харилцаа нээгдэх тэр эрх нь нээгдчихдэг юм. Тэгээд гэр бүл болж байгаа хүүхэд гээд 18 настайдаа гэрлэж байгаа хүүхэд гээд мөнгө авч болохгүй. Хэрвээ тэгэх юм бол гэр бүлийн хуулинд 19 наснаас гэр бүл болж болно гэсэн өөрчлөлт орох ёстой. Тийм учраас 0-18 хүртэлх гэж явдаг. Тэгэхгүй аваачиад 18 насны гээд орчихоор эхнэр, нөхөр болж хуримаа хийж байгаа, хүүхдийн мөнгө гээд бас аваад явах нь. 

Ц.Нямдорж: За Сүхбаатарыг сонсъё.

Ц.Сүхбаатар: Та нар үндсэн гол хуулиа хараачээ. Эх, хүүхдэд тэтгэмж олгох, гэр бүлд мөнгөн тусламж үзүүлэх тухай хууль байгаа шүү дээ. Энэн дотор хүүхэд гэж хэнийг хэлэх вэ гээд тайлбарлачихсан байна. 0-18 нас хүртэлх иргэнийг хүүхэд гэнэ гээд. Тэгвэл  энэ хуулиа өөрчлөлт оруул гэж байна.

Тийм учраас энэ хуулин дотор чинь хүүхэд гэдгээ тодорхойлоод 0-18 хүртэлх насны иргэнийг хүүхэд гэж тооцно. Тэгээд хүүхдийн мөнгөн тэтгэмж олгоно гэж хойшоо явчихсан байна шүү дээ. Энэ дагуу л энэ сангийн тухай хуулинд орж ирж байна.

Б.Батбаатар: Зориулалтаар зарцуулагдах хөрөнгөнөөс гэдгийг зориулалтаар зарцуулагдах хөрөнгийг гээд өөрчлөхөд болоо шүү дээ. З үг нь гурвуулаа л байж байна.

Ц.Баярсайхан: Гишүүдээ ийм шүү дээ. Хүүхдийн мөнгийг 0-18 насыг хүртэлх гээд, 18 нас хүрэнгүүт хүүхдийн мөнгө авах эрх нь хаагдаж байгаа шүү дээ. 35 нас хүртэлх гэхээр бид нар өнөөдөр бас бодлого байх ёстой шүү дээ. Зөвхөн мөнгийг аль болохоор олон хүнд өгье, бас нэг нас нэмье гэж болохгүй шүү дээ. Аль болохоор залууд нь гэрлүүлээд бас нэг хэдэн хүүхэд төрүүлээд Монгол Улсын хүн амыг өсгөх бодлого явж байгаа юм байгаа биз дээ. 

Ц.Нямдорж: Би редакцийг сонсгож байна шүү дээ. Энэ хуулийн нэр юу болж өөрчлөгдөх нь вэ.

Монгол Улсын хөгжлийн сангийн тухай хууль гэдэг нэртэй болох нээ. Энийгээ дагаад Хөгжлийн сангийн хуульд нэмэлт, өөрчлөлт оруулах, хуулийн давхар байгаа тэрний бүх нэр томъёо ингэж явах юм байна. Сая маргалдаад байгаа зүйл чинь энэ хуулийн 6.1.3-т заасан зориулалтаар зарцуулагдах, 0-18 хүртэлх насны хүүхэд бүрт гээд цаашаа явах юм байна. Өөр саналтай гишүүн байна уу.

Энхсайхан.

М.Энхсайхан: Баярлалаа. Их Хурал тэтгэвэр, тэтгэмжтэй асуудал дээр хүртэл үү, үгүй юү гэж баахан маргалдаж маргалдаж хамгийн сүүлд нь Нийгмийн хамгааллынхаа сайдыг огцруулаад дуусдаг шүү дээ. Одоо Дэмбэрэл сайдыг огцруулах ажлаа л энд яриад байх шиг байх юм та нар. Тийм учраас хүртэл гэдгээр нь цэг тавиад бушуухан хааж өг.

Ц.Нямдорж: За Эрдэнэсүрэн.

Б.Эрдэнэсүрэн: Бид нар Байнгын хороон дээр санал хураагаад хэрэв одоо мөрдөгдөж байгаа хуулийн, Засгийн газрын тусгай сангийн тухай хуулийн 9 дүгээр зүйлийг өөрчлөлтгүйгээр үргэлжилж байгаа хууль учраас энэ хуулиндаа тусгая гэж санал хураагаад авсан юм. Энд юу гэж байна вэ гэвэл Монгол Улсыг хөгжүүлэх сан гэж байгаа. Тийм учраас энэ л нэрээрээ явна шүү дээ. Одоо нэр өөрчлөх тухай ямар ч асуудал байхгүй. Монгол Улсыг хөгжүүлэх сангийн тухай хууль гээд явна. 0-18 хүртэл гэдэг нь одоо хүчин төгөлдөр үйлчилж байгаа хуулиас аваад тавьчихсан тоо шүү дээ. Тийм учраас 0-18 хүртэл гэдгээрээ явна. Харин тэр 5 дугаар зүйл дээр З гэдгийг гурван болгохгүй бол болохгүй байгаа юм. 5.1-д гурав өдөрт болчихоод байгаа юм, гурван өдөрт болгож засаад явчихаж болж байгаа юм. Нөгөөх нь өөрчлөгдөхгүй, аль аль нь өөрчлөгдөхгүй. Яагаад гэвэл одоо мөрдөгдөж байгаа хуулинд яг байгаа томъёоллоороо орчихсон байгаа.

Ц.Нямдорж: Гурван өдөртөө.

Б.Эрдэнэсүрэн: Тийм гурван өдөрт гээ. Тийм учраас энэ дээр маргах тухай асуудал байхгүй. 

Ц.Нямдорж: Ийм байгаа. Монгол Улсын тусгай сангийн хуулинаас өөрчлөлт орно гэдэг нь ард нь явж байгаа шүү дээ. Тэгээд хуулийнхаа нэрийг хөгжлийн сангийн гээд явахаар бол болно.

Одоо энэ өөрчлөлт орсноор Тусгай сангийн хуулинд хөгжлийн сан гэдэг үг хоёрхон газар л байна. Өөр газар байхгүй юм байна лээ. Тэрийг бүгдийг нь авчихъя. 

Б.Эрдэнэсүрэн: Тэгэхдээ бид нар байнгын хороон дээр санал хураагаад энэ зүйлийг ерөөсөө өөрчлөхөө болъё. Нэгэнт хуульчлагдаад бүх шатаа дамжаад санал хураагдсан юмыг тэр чигээр нь суулгая гээд тогтчихсон учраас.

Ц.Нямдорж:  Тэгэхээр Монгол Улсыг хөгжүүлэх сангийн тухай гэдэг хууль батлагдсан.

Б.Эрдэнэсүрэн: Тийм яг тийм нэрээр явна.

Ц.Нямдорж: 8.2 дээр түрүүн ярьсан байдлаараа ойлголцсон. Энэ хуулийг редакцийг сонслоо.

Н.Батбаяр: Санал байна энэ дээр. Сүүлийн редакци сонсогдчихлоо тийм үү. Энэнтэй холбогдуулаад Нийгмийн хамгааллын яамнаас хүсэлт тавиад байгаа юм. Их Хурлаас тогтоол гаргаж өгөөч гээд. Манай Байнгын хороон дээр яригдаж байгаад орхигдчихсон юм. Энэ санал нь Нийгмийн хамгааллынхан юу гэж хэлж байгаа вэ гэхээр нэг ийм тогтоол батлаад өгөөч гэж хүсч байгаа юм тэрийг уншаад өгчихье.

Монгол Улсын 2007 оны төсвийн  тухай хуулийн 10 дугаар зүйл.

Р.Раш: Байнгын хороогоор дамжиж байж орж ирнэ шүү дээ.

Н.Батбаяр: Үгүй ээ тэгвэл дахиад Байнгын хороогоор оруулчихгүй юү даа.

Ц.Нямдорж: За болъё.

Н.Батбаяр: Хэрвээ энэ төслийг хэлэлцэх боломжгүй гэж үзэж байгаа бол энэ 25000 төгрөгийг олгохдоо өнөөдөр хүүхдийн мөнгийг олгож байгаа тэр шугамаараа, тэр дэвтрээрээ нэг нэгжээр явна шүү гэдэг ойлголтыг авч үлдлээ гэж ойлголоо. Байнгын хороон дээр ч гэсэн ингэж томъёологдсон байгаа. За баярлалаа.

Одоо жишээ нь Чинзориг сайд ингэж хэлээд байгаа юм. Энийг тогтоол гаргаад өгчихөөд тогтоол гаргаж өгөхгүй бол Засгийн газар дээр бид нар шинэ зохицуулалт хийж болохгүй байна гэж хэлээд байгаа байхгүй юү даа.

Ц.Нямдорж: За за энэ төсөлтэй холбоогүй юм байна.

Б.Эрдэнэсүрэн: Батбаяр гишүүнээ энэ ийм шүү дээ. Төсвийн тухай хуулинд хүүхэд бүрт 100000 гэснийг маш тодорхой хуульчилчихсан байгаа шүү дээ. Тэгэхээр дахиад ямар тогтоол хэрэгтэй юм бэ. Улсын Их Хурал 100000 өгдөгөө шийдчихсэн учраас тогтоол шаардлагагүй гэж Байнгын хороо үзсэн шүү дээ.

Н.Батбаяр: Миний хэлсэн протоколд тэмдэглэсэн Их Хурлын дарга манай Байнгын хороон дээр байхдаа энийг хэлсэн, мөн Улаан байнгын хороон дарга энийг тэмдэглэсэн байгаа. Засгийн газар дээр асуудал гарах юм бол тэр протоколуудыг үзээрэй гэсэн утгыг хэлчихье.

Б.Эрдэнэсүрэн: Тэгээд энэ хуулинд тодорхой заачихсан юм. Монгол Улсыг хөгжүүлэх сангийн тухай хууль тогтоомж нь Төсвийн байгууллагын удирдлага, санхүүжилтийн тухай, Монгол Улсын нэгдсэн төсвийн тухай энэ хууль болон эдгээртэй нийцүүлэн гаргасан хууль тогтоомж гээд л энэнийхээ хүрээнд Засгийн газар ажиллах ёстой бас протоколд тэмдэглүүлчихье.

Ц.Нямдорж: За Монгол Улсыг хөгжүүлэх сангийн тухай хуулийн редакци сонслоо.

Засгийн газрын Тусгай сангийн тухай хуульд нэмэлт, өөрчлөлт оруулах тухай хуулийн төсөл дээр санал байгаа юү.

За алга байна. Энийг сонслоо.

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл та бүхэнд тарсан байгаа. Редакцийн санал байгаа юү.

Саналтай гишүүн байна уу. 

Өчигдөр маргалдаад байсан юм чинь ийм байдал дээр бичигдсэн байна шүү. Сонсож байгаарай. 

34.1.6. Улсын төсвийн хөрөнгөөр барьж байгуулах авто зам, эрчим хүчний төслийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын компаниудын хүчин чадалтай тэнцүү буюу түүнээс хэтэрсэн тохиолдолд Засгийн газар жишиг үнийг үндэслэн гүйцэтгэгчийг шууд сонгох шаардлагатай гэж үзсэн бол гэдэг томъёолол явж байна шүү.

За Улаан гишүүн.

Ч.Улаан: Баярлалаа. Энэ заалтан дээр улсын төсвийн хөрөнгөөр гэдэг нь зөв л дөө. Тэгэхдээ энд нэг тоо их тодорхойгүй зүйл байгаа юм. Компаниудын хүчин чадлыг хэн тогтоодог юм бэ. Тийм юм байдаггүй шүү дээ. Тэгэхээр энэ хэрэгжүүлэхэд  ихээхэн будлиан тарьсан ийм заалт болно. Тийм учраас улсын төсвийн хөрөнгөөр барьж байгуулах барилга, зам, тээвэр, объектыг шууд жишиг үнийг үндэслэн өгч болно гээд шууд бичих хэрэгтэй.

Тэр дунд нь компанийн юунаас илүү дутуу энээ тэрээ гэдэг бол хэн ч тогтоож чадахгүй. 

Ц.Нямдорж: За за болъё. Яг энэ томъёоллоороо батлагдсан юм Улаан гишүүн. Одоо энэ дээр маргалдах юм байхгүй.

Ч.Улаан: Энэ чинь хэрэгжүүлж болохгүй шүү дээ. Яах вэ хүндрэл гарна даа тэгээд.

Ц.Нямдорж: Хуулийн этгээдүүдийн гэдэг томъёолол байсан юм. Хуулийн этгээд дотроо аж ахуйн нэгж, нөхөрлөл, тэгээд төрийн бус байгууллага ордог учраас компаниудын гэдэг үгээр солигдсон. Ийм л юм байгаа юм.

Ч.Улаан: Тэр нь ч яах вэ. Хүчин чадлыг чинь хэн ч тогтоодоггүй байхгүй юү.

Ц.Нямдорж: Өөр санал байгаа юү. Энэ дээр бол боломжгүй юм байна өөр. Өөр саналгүй юү.

Төрийн болон орон нутгийн хөрөнгөөр бараа, ажил, үйлчилгээ худалдан авах хуулийн төсөл редакци сонслоо.

Төрийн өндөр албан тушаалтан болон түүнтэй адилтгах албан тушаалын цалингийн хэмжээг шинэчлэн тогтоох тухай тогтоолын төсөл байгаа. Энэ дээр асуудал байгаа юү.

За  байхгүй байна. Энийг сонслоо.

Зарим албан тушаалын цалингийн хэмжээг шинэчлэн тогтоох тухай УИХ-ын тогтоолын төсөл байна.

Энэ төсөл дээр санал байгаа юү. Байхгүй байна.

Шүүгчийн болон прокурорын албан тушаалын цалингийн хэмжээг тогтоох тухай тогтоолын төсөл байна. Саналтай гишүүн байна уу. Байхгүй байна.

Засгийн газрын үнэт цаас гаргахыг зөвшөөрөх тухай тогтоолын төсөл байна санал байна уу. За сонслоо.

Тодорхой ордыг стратегийн ач холбогдол бүхий ашигт малтмалын ордод хамааруулах тухай УИХ-ын тогтоолын төсөл байна. Санал байна уу. Байхгүй байна.

УИХ-ын хаврын чуулганаар хэлэлцэх асуудлын тухай тогтоолын төсөл байна. Санал байгаа юү. 

За Дондог гишүүнийг сонсчихъё.

Ц.Баярсайхан: МОНЦАМЭ-гийн хууль алга болчихсон байна шүү дээ.

Ц.Нямдорж:  Өргөн баригдаагүй учраас хасагдсан юм. Өргөн барьсан тохиолдолд жагсаалтанд оруулах эрх нь надад байгаа.

Ц.Баярсайхан: Тэгэхдээ хурал дээр дэмжигдээд явж байсан шүү дээ. Зүгээр л алга болчихсон байна шүү дээ.

Ц.Нямдорж: Өргөн баригдаагүй хэд хэдэн хууль хасагдсан. Тэрэн дотор Улсын нөөцийнх байсан, МОНЦАМА байсан, өөр юу ч байлаа тийм юмнууд байсан.

Хэрвээ өргөн баривал гишүүн тогтоолынхоо З дахь заалтаар би жагсаалтанд оруулчихна. Өргөн баривал З дугаар сарын 15 хүртэл Их Хурлын дарга жагсаалтанд оруулна гэсэн эрхийг нь өгчихсөн юм. Тэрүүгээр орчихно.

Ц.Баярсайхан: Ер нь бол байж байгаад хасагдчихлаа шүү.

Ц.Нямдорж: Хэлэлцэх асуудалтай холбоотой өөр саналтай гишүүн байна уу.

За Батбаатар гишүүнд нэг үг өгөөдөхье.

Б.Батбаатар: Монгол Улсын Их Хурал өнөөдөр чуулган завсарлах гээд ажил хэлэлцээд дуусч байна. Улсын Их Хурал олон асуудал дээр асуудал шийдэж явж чадаж байгаа. Гэхдээ өнөөдөр нэг зүйл орхигдсонд их харамсалтай байна. Юу вэ гэхээр өнөөдөр Монгол Улсын нийслэл Улаанбаатар хот, хүн амын бараг 50 дөхүү хувь нь амьдарч байгаа газар гамшгийн байдалд орчихоод байна. Энийг өчигдөр болсон  Байгаль орчин, хүнс, хөдөө аж ахуйн байнгын хорооны нээлттэй хэлэлцүүлэг, мөн хэвлэлүүдийн мэдээ, дээрээс нь олон улсын гадна, дотны хэвлэл, мэдээллийн байгууллагууд гамшгийн байдалтай байна гэдгийг зарласан. Тэгэхээр Улсын Их Хурал хууль тогтоогчийнхоо хувьд Улаанбаатар хотыг гамшгийн байдалд байгаа гэдгийг зарлах хэрэгтэй гэж бодож байна.

Энэ асуудлыг зарлахад Улсын Их Хурал тодорхой цаг зориулж шийдвэрлэх ёстой. Гамшгийн байдал буюу онцгой байдлыг зарласан нөхцөлд хууль тогтоогчийнхоо хувьд энэ байдлаасаа яаж гарах вэ гэдгийг эн тэргүүний ээлжинд эрх зүйн хүрээнд нь шийдэх шийдвэрийг УИХ гаргах ёстой.

Өнөөдөр Улаанбаатар хотод байгаа утаа, байгаль орчны бохирдлын асуудлаас болж монгол хүний ураг, генэд нь хүртэл нөлөөлөхөөр тийм байдал бий болсон байна. Тийм учраас Улсын Их Хурлын чуулганы энэ асуудалтайгаар холбоотойгоор 7 хоног хойшлуулах юмуу, нэг бол ээлжит бус хурал, чуулган зарлаж энэ асуудлыг шийдэх шийдвэрийг хууль тогтоогчийнхоо хувьд гаргах ёстой гэж үзэж байна.

Энэ асуудлыг хэлэлцүүлж тодорхой шийдвэр гаргуулах асуудал дээр анхаарч өгнө үү гэж бодож байна.

Ц.Нямдорж: Энэ утааны асуудал үнэхээр хүнд байгаа гишүүд ээ. Тэгээд Их Хурлын даргын захирамжаар Лүндээжанцан даргаар ахлуулсан ажлын хэсэг байгуулагдсан байгаа. Орлогч нь Бакей гишүүн байгаа.

Бүрэлдэхүүнд нь гол гол энэ асуудал хариуцсан сайд нарыг оруулсан. Асуудал хүнд, бас их түвэгтэй учраас зориуд дэд даргаар ахлуулсан ажлын хэсэг байгуулсан. Энэ ажлын хэсэг ажиллаж байгаа. Хаврын чуулганд энэ асуудлаар тодорхой санал бэлтгэж оруулж ирж хэлэлцүүлэх байх гэж тооцож байгаа шүү. Засгийн газартай хамтарч ажиллаж байгаа. Өчирдөр семинар хийчих шиг боллоо. Цаашид энэ чиглэлээр ажиллана гэдгийг хэлье.

За Мөнх-Оргил гишүүн.

Б.Батбаатар: Нямдорж даргаа горимын санал болгоод хураагаад өгч болох уу. 

УИХ ээлжит бус чуулганаар утааны асуудал, энэ гамшгийн асуудлыг хэлэлцэх хэмжээнд горимын санал хураалгаж болно гэж бодож байна.

Ц.Нямдорж: Санал хураах бололцоогүй л дээ. Онцгой байдал тохиолдсон гэж үздэг, тэр тохиолдолд УИХ шийдвэр гаргах ёстой хуулийн дагуу. Онц байдлын тухай хууль байгаа байхаа. Чуулганы чөлөөт цагт ийм асуудал байхаар бол Ерөнхийлөгч шийдвэр гаргадаг онц байдал зарлах. 7 хоногийн дотор чуулган хуралдаж хэлэлцдэг. Тэгээд хэлэлцээд эсвэл ерөнхийлөгчийн зарлигийг баталдаг, эсвэл хүчингүй болгодог ийм л хуультай.

Энэ дагуугаа л явчих байх.

Б.Батбаатар:  Асуудлаар бусад гишүүд үг хэлэх юм шиг байна.

Ц.Нямдорж: Ямарч байсан Отгонбаяр сайдыг сонсчихъё энэ асуудлаар. Байдал хүнд байгаа нь ойлгомжтой.

С.Отгонбаяр: За баярлалаа. Энэ яригдаж байгаа хуулийн ирэх оны төсөлтэй холбогдуулаад ганц асуудал байгаа. Тэрийгээ эхлээд хэлчихмээр байна. Хөдөлмөрийн хуулинд өөрчлөлт оруулах нэр бүхий гишүүд хуулийн төсөл боловсруулаад тэгээд өргөн барьж хэлэлцүүлэх шаардлагатай байгаа гэсэн энийг саяын дурдсан, баталж байгаа хуулийн хэлэлцэх асуудал, нэрсийн жагсаалтад оруулах асуудлыг Их Хурлын дарга анхааралдаа авч өгөөчээ гэж хүсэх гэсэн юм.

Гамшигтай холбоотой утааны асуудлын талаар Батбаатар гишүүн санаа зовж асуудал тавьж байгаа нь зөвхөн манай Батбаатар гишүүний санаа өвдөж ярьж байгаа асуудал биш, монголчууд, тэр тусмаа Улаанбаатар хотод оршин сууж байгаа ард иргэдийн бүгдийн санаа зовж байгаа нэг асуудлын хэлбэр яахын аргагүй мөн болсон гэж ойлгож болно.

Тэгэхээр энэ асуудлаас болж чуулганыг хойшлуулах ч юмуу, горимын санал хураалгах бололцоо нөхцөл хараахан байхгүй, мэргэжлийн олон байгууллагууд яг энэ утаатай холбогдсон асуудлаар нэлээн түлхүү ажиллаж байгаа, тэгэх тусмаа гамшгийн нэг төрөлд бүртгэж авах асуудлыг шууд энэ ажил дээр ажиллаж байгаа мэргэжлийн байгууллагуудын зүгээс гаргаж байгаа саналыг үндэслээд энэ улс оронд, тухайлбал Улаанбаатар хотод гамшиг нүүрлэчихлээ. Утааны гамшгийн зэрэглэлд бүртгэж аваачээ гэдэг асуудал хараахан шууд бүртгэж авах бололцоо байхгүй.

Яагаад вэ гэхээр Онцгой байдлын албаны дэргэд эрдэм шинжилгээний хүрээлэн гэж ажиллаж байгаа. Эрдэм шинжилгээний эрдэмтдийн баг энэ утаатай холбогдсон асуудлаар өөрсдөө эмзэг байдал, эрсдлийн үнэлгээ нормчлолыг тогтоож байгаа. Энэ судалгаа хийгээд эмзэг байдлын эрсдлийн үнэлгээ хийгдсэн тохиолдолд гамшгийн хэддүгээр зэрэглэлд багтах вэ гэдэг нь тов тодорхой болж ирнэ. 

Тэр тохиолдолд бид энийг албан ёсоор холбогдох эрх бүхий байгууллагуудад тэр үнэлгээгээ гардуулж хөтөлбөр боловсруулах хэмжээний асуудлыг шийдвэрлэх тохиолдолд гамгийн нөхцөл байдал үүссэн гэж тодорхойлогдох болно гэдгийг хэлэх нь зүйтэй байхаа гэж бодож байна.

Тийм учраас холбогдох байгууллагууд чиглэл, чиглэлээрээ ажиллаж байгаа, саналууд нэгтгэдэг нь цаашдаа хаврын чуулганаар, шаардлагатай бол Их Хурлаар оруулж асуудлыг тодорхой болгох бололцоо байгаа гэж үзэж байгаа.

Ц.Нямдорж:  Хөдөлмөрийн хуулийн асуудал орж ирвэл жагсаалтад хавар оруулчихъя Отгонбаяр гишүүнээ.

За гамшгийн асуудлаар ойлгомжтой байна. Өөр асуудал алга байна.

Мөнх-Оргил гишүүн саналаа хэлчихье.


Түрүүн авлигалтай тэмцэх хуулийн редакцийг дахиад нэг гишүүдэд танилцуулаадахъя гэсэн. Мөнх-Оргил гишүүн.


Ц.Мөнх-Оргил: Гишүүдэд Авлигын эсрэг хуулийн эцсийн редакцийг тараачихсан байгаа. Санал, онол байгаа бол хэлээчээ гэж хүсмээр байна. Энэ дээр ялангуяа анхаарах зүйл бол эцсийн найруулгыг 2006 оны 7 дугаар сарын 19-ний тексттэй тулгах хэрэгтэй байгаа юм. Зарим гишүүдэд 7 дугаар сарын 19-ний биш 7 дугаар сарын 8-ны байна уу, 6-ны өдрийн текстээр тулгаж хараад байгаа юм. Хамгийн сүүлд гишүүдэд яг гар дээр нь тавьсан эцсийн найруулга гэж өгсөн текст нь бол 7 дугаар сарын 19-ний текст байгаа шүү гишүүдээ. 


Тэгээд энэ 7 дугаар сарын 20-ны өдөр чуулган завсарлахад 35 хууль дотор ороод найруулгыг нь сонсоод тэгээд гишүүдээс зөвшөөрөл аваад, дэд дарга, хууль санаачлагч Лүндээжанцан, байнгын хороодын дарга, ажлын хэсгийн гишүүдтэй ярилцаад эцсийн найруулгыг эцэслэе гэсэн тохиролцоотойгоор эцсийн найруулга хийгдсэн байгаа юм. Энэ дээр асуудал гараад тодруулах зүйл байвал гишүүд тодруулаачээ гэсэн байгаа юм.


Ц.Нямдорж: Эртээд Ашигт малтмалын хуулиар та бүхэн асуудал тавьсан учраас тэр үед Мөнх-Оргил гишүүн энийг давхар нэг танилцуулаадахъя гэсэн юм. Тэгээд л танилцуулж байгаа асуудал. Энэ асуудлаар асуудал байгаа юү. 


Ц.Мөнх-Оргил: Тараасан байгаа гишүүдэд тараасан байгаа.


Ц.Нямдорж: Тамгын газар тараасан уу, Нарантуяа хэлээдэх. Микрофонд хэлээдэх. Та нар хэлгүй юм шиг ямар учиртай юм бэ. Хэдний өдөр гишүүдэд тараасан бэ.


Ц.Нарантуяа: Авлигалын эсрэг хуулийг өнгөрсөн 4 дэх өдөр нийт гишүүдэд тараасан байгаа. Хамгийн эцсийн ёсчлогдсон хувь.


Н.Батбаяр: Би Мөнх-Оргил гишүүнээс асууя.


Ц.Нямдорж: За Мөнх-Оргилоос.


Н.Батбаяр: Сая Ашигт малтмалын хуулин дээр хуулинд байсан үг өгүүлбэр хаягдсан байсан гээд буцааж оруулж ирсэн. Одоо та Авлигалын хуулин дээр хасагдсан өгүүлбэр байгаа юм бэ, яачихсан байгаа юм бэ гэдгийг ойлгомжтой хэлээд тараасан материал байна уу гэж асуух гээд байна л даа. Тэгэхгүй бол ямар ч ойлголтгүй байна.


Ц.Мөнх-Оргил: Нэгдүгээрт хууль 4 дэх өдөр яг хамгийн сүүлд ёсчилсон хувилбараараа гишүүдэд тараагдсан байгаа. Хоёрдугаарт энд хаягдсан үг байхгүй, нэмсэн үг байхгүй. Найруулгын шинжтэй зарим өөрчлөлтүүдийг гишүүд асуулт тавиад байгаа юм. Надад ажлын хэсгийн даргын хувьд ингээд орчихсон байсан чинь өөрчлөгдчихжээ гээд.


Н.Батбаяр: Тухайлбал юу байгаа юм бэ.


Ц.Мөнх-Оргил: Тэрийг нь тодруулж асуух зүйл байвал асуугаачээ гэж байгаа юм.


Тухайлбал ийм юм байгаа юм. 


5 дугаар зүйл дээр олон нийтийг соён гэгээрүүлэх талаар төрийн болон аж ахуйн нэгж байгууллагын иргэний үүрэг гэснийг олон нийтийг соён гэгээрүүлэх үйл ажиллагаа гэж найруулаад тэгээд доод талд нь энэ хуулийн 3.1.5 /тэр нь соён гэгээрүүлэх ажил/ заасан арга хэмжээг хэрэгжүүлэх чиглэлээр аж ахуйн нэгж, байгууллага иргэн дараахь нийтлэг үүрэг хүлээнэ гээд жишээ нь ингээд редакци хийгээд зассан юмнууд байгаа байхгүй юү.


Хөрөнгө орлогын мэдүүлэг өгөх ёстой төрийн албан хаагчдын жагсаалтыг тодотгоод 4.1 гэж жагсаалт гаргаад анхны тараасан хууль дээрээ ингээд заачихсан байгаа байхгүй юү.


Төрийн албан хаагч хөрөнгө орлогын мэдүүлэг гаргана гэснийг 4.1 дээр нь бүр нэгбүрчлэн заачихсан. Ерөнхийлөгч, Улсын Их Хурлын гишүүн, Засгийн газрын гишүүн гээд тэгээд үйлчилгээний төрийн албан хаагчдыг жишээ нь бид нар Байнгын хорооныхоо саналын дагуу энд нь редакци хийгээд хасчихсан юм байж байгаа.


Олон нийтийн радио, телевизийн үндэсний зөвлөлийн дарга, ерөнхий захирал гэсэн юмнуудыг тодотгож өгсөн юмнууд байгаа. Дээр нь.


Н.Батбаяр:  Мөнх-Оргил гишүүнээ би ойлгосонгүй.


Ц.Мөнх-Оргил: Батбаяр гишүүнээ нэмсэн юм бол байхгүй, хасагдсан, хаягдсан зүйл ерөөсөө байхгүй. Ашигт малтмалын хуультай холбогдоод яриад байна шүү дээ.


Ц.Нямдорж: Ашигт малтмалын хуулиас 1 заалт нь Тамгын газрын түвшинд байхгүй болжээ. Яг энэнтэй адилхан Авлигалын хууль дээр нэмчихсэн ч юмуу, хасчихсан юм байна уу, үгүй юү тэрийг нэг үзээдэхээчээ гэдэг утгаар л гишүүдэд тараасан. Өөр юм байхгүй. 


Н.Батбаяр: Тэгээд тийм юм байхгүй юм байгаа биз дээ.


Ц.Нямдорж: Байхгүй.


Н.Батбаяр: Тэрийг байхгүй гэдгийг та нар харуулаад текст тараачихсан байхгүй юү. Одоо юу яриад байгаа юм бэ тэгээд.


Ц.Мөнх-Оргил: Байхгүй гэдгийг одоо харж байна уу, үгүй юү гэж асууж байна шүү дээ Батбаяр гишүүнээ.


Н.Батбаяр: Үгүй ээ наадах чинь аягүй сонин юм болох гээд байна л даа. Одоо Ашигт малтмалын асуудлыг би сөхөж гаргаж ирсэн тийм үү. Ийм өгүүлбэр алга болчихсон байна гээд тэгээд тэрийг нь хүлээн зөвшөөрөөд ингээд бүгдээрээ хуучин хуулиа зэрэгцүүлж хараад ингээд харсан. 


Одоо таны хэлж байгааг би ойлгохгүй байна л даа. Одоо сая хэлж байна шүү дээ. Авлигалын хуулин дээр хассан юм байхгүй, нэмсэн юм байхгүй, засварласан юм байхгүй юм бол одоо 7 дугаар сарын 20-нд редакцийг нь сонссон юмыг өнөөдөр дахиж ярих ямар шаардлага байгаа юм бэ.


Ц.Мөнх-Оргил: Надаа Байнгын хорооны даргын хувьд, Ажлын хэсгийн даргын хувьд асуудал тавиад байгаа байхгүй юү даа.


Ц.Нямдорж: За ингээд Авлигалын хуулийн талаар гишүүдэд гарын үсэг зурагдсан хувийг танилцууллаа. Дахиад танилцууллаа. Хасагдсан, нэмэгдсэн юм байхгүй гэдгийг Байнгын хорооны дарга нь мэдэгдлээ. Ингээд дуусгая.


Н.Батбаяр: Үгүй наадахыг чинь хүлээж авахгүй. Яагаад гэвэл нэгэнт тийм юм байхгүй бол энэ асуудал энд яригдах ёсгүй. Ийм маягаар дахиж редакци сонслоо гэдэг томъёолол байж таарахгүй.


Ц.Нямдорж: За ингээд дуусгая. Өөр асуудал байгаа юү.


Н.Батбаяр: Аливаа асуудал байвал тэрийгээ шударгаар ярьчихаад шударгаар тохиролцвол тохиролцоё л доо. 


Ц.Нямдорж: Бүх редакциа сонсчихлоо. 

Хоёр. Улсын Их Хурлын 2006 оны намрын ээлжит чуулганы хаалтын ажиллагаа

Ц.Нямдорж: Чуулганыг завсарлуулах хугацаа болчихсон байгаа. Маргааш 10 цаг хүртэл Ерөнхий сайд Засгийн газрын гишүүнийг өргөн мэдүүлэх нүү, үгүй юү гэдгийг хараад өргөн мэдүүлэхээр болбол хаавал яасан юм бэ.


За намуудыг сонсчихъё. Идэвхтэн дарга.


Д.Идэвхтэн: Уг нь өнөөдөр завсарлая гээд төлөвлөчихсөн байгаа шүү дээ. Тийм учраас завсарлах нь зөв байхаа.


Ц.Нямдорж: Завсарлая.


Д.Идэвхтэн: Тийм.


Ц.Нямдорж: Гансүх гишүүнийг сонсъё.


Л.Гансүх: Дэмжиж байна. Энэ чинь бараг түрүүчийн 7 хоногт завсарлах ёстой гээд бид нарыг бариад байгаа юм шиг юм яриад байсан шүү дээ. Завсарлая.


Ц.Нямдорж: За Энхсайхан гишүүнийг сонсъё.


М.Энхсайхан: Их Хурал, Засгийн газрын гишүүнийг огцруулах болохоороо ярилцаад байдаг, буцаагаад бүтэн бүрэлдэхүүнээр нь ажиллуулах юмыг хойш нь тавина, завсарлая гээд байдгаа болимоор байна. Тийм учраас би Их Хурлын даргын саналыг дэмжээд маргааш хүртэл хүлээзнэе. Хариуцлага үүрч байгаа улс төрийн хүчнүүд нь сайдынхаа асуудлыг оруулж ирэг гэж бодож байна.


Ц.Нямдорж: Би ийм л юм бодсон юм. Ерөнхий сайдтай ч яриад байгаа. Энэ яам нь өөрөө их эгзэгтэй яам байдаг нэгдүгээрт. Хоёрдугаарт бүтэн 4 сар хүртэл сайдгүй явна гэхээр тодорхойгүй байдал үүсэх, тэрнээс шалтгаалж ажил цалгардах гэх мэтийн асуудлууд байгаа учраас томилгоо хийгээд завсарлах ёстой л гэж бодоод байгаа юм. Тэгж энэ ажлыг эзэнжүүлж завсарлахгүй бол болохгүй байхаа.


Ганц өдөр тэвчээд маргааш 10 цагт хуралдаад хаавал яасан юм бэ.


За маргааш.


Хуралдаан 16 цаг 55 минутад завсарлав. 


Соронзон хальснаас хянаж буулгасан:


Хуралдааны нарийн бичгийн дарга




В.ОЮУН

